
[plaza]

Iritzia
sOrtua lako ekimenen garrantzia azalarazten duen hurrengo artikulua jaso dugu:

Gaur lagun batzuk herriko plazan el kartu
gara. Txabi irribarretsu hurbildu zai gu. Bere
Andra Mariko ortuan lehenengo barazkiak ari
dira hazten, momentuz lotsati egin dute estrei-
nako agerraldia, baina ha ren esanetan, etorki-
zun koloretsua eta indarrez betea dute aurretik.
Txabik Egi zuk bul tza tu tako sOrtua eki me ne an
parte har tzen du, eus ka ra eta eko logia sus tatze -

ko as moarekin gau zatu tako
gune ireki eta he datzailean.
Berri on honek hasiera ba -
tean barazkiekin presta dai-
tezkeen ha mai ka errezeta
kontatzera eraman gaitu,

bai na laster auzolana gaiarekin egin dugu topo. 
Belaunaldi indibidualista da gurea: au -

zokoak igogailuetan agurtzen ditugun ezezagu-
nak dira; kaleak, bakoitzaren beharrak asetzeko
komertzioen kokapen txepelak; eta erlojuak,
besteekin igarotzen dugun denbora kontrolat-
zen duten gupidarik ga beko tramankuluak.
Akaso, urtean behin herriko jaietan daukagu
kolektiboaren par te senti tzeko aukera bakarra
eta tamalez oka sio ho ri gero eta murritzagoa

da, ordain du  beharreko aisialdi eredu komer -
tzialaren erruz.
Beraz, dirua tartean ez duten proiektuak

altxorra dira egungo jendartean. Zoritxarrez,
horrelakoetan oztopoak dira nagusi. Kasurako,
oraindik ikus daiteke Ku kutza Gaztetxeak
Erre kalde auzoan utzitako hutsunea (fisikoa
zein sinbolikoa). Hura zen auzolana eta elkar-
tasuna suspertzen zi tu en elkargunea, interes
pribatuen izenean sun tsitua. Herritarrok siste-
ma sozioekonomiko ho nen inertzian murgil-
duta, administrazio eta enpresetako arduradu-
nengan jarri dugu erabakitzeko ahalmena.
Herritar izatetik bezero izatera pasatu gara, zer-
bitzu-har tzaile hutsak. Ha la, gehienok gure
beharrak eta nahiak noiz asebeteko diz kiguten
itxaroten gabiltza, sehaska-umeen modura. 
Dena dela, iluntasun honetan badago argi-

izpirik. sOrtua bezalako ekimenetan badugu
argialdia, txikia bai, baina eredugarria. Kri -
sialdi testuinguru honetan aukera paregabea
dugu gure etxeetan ezkutatuta egotera eraman
gaituen eredu sozioekonomiko honen loturak
apurtzeko eta plazara (baratzera!) ateratzeko.
Gerora begira, eta paralisi hau gainditzeko
asmoa baldin ba daukagu, sare sozialak, auto-
kudeaketa eta auzolana eredutzat hartu behar
ditugu. Ara zoaren muina maila indibiduala eta
kolektiboa uztartzean datza, batetik, bakoitzak
taldeari eman diezaiokeen aberastasuna zain-
duz eta bestetik, alboan dugunarekiko in -
terdependentzia onartuz. 
Gaurkoan baikor egin dugu etxerako buel-

ta. Dagoeneko Andra Mariko ortuetan ekin
diote haziak ereiteari. Den bo ra rekin, barazkie-
kin batera beste hainbat ete kinek osatuko dute
uzta: elkartasuna, eko logia eta euskara. Egunez
egun sare ho riek josten joango dira, egunero-
kotasunak dakarren kadentzia geldoaz, behar-
bada eraikitzen ari direnaren handitasunaz
jabetu gabe.

Leire Idarraga Espel
(Berdintasunerako teknikaria)

«sOrtua
bezalako

ekimenetan
badugu

argialdia»

Ortuetatik kolektiboa
eraikitzen

Leihatila
> Amaia Arriaga

4UK

Kalean
Erandion, kalean noala, baten

bat euskaraz berba egiten
entzunez gero, burua jiratu eta
begiratu egiten dut ea ezaguna
dudan, urri da-eta gurean
euskarazko berbotsa. Eta arau
soziala erdaraz egitea dela
erakutsi dute, zelan ez, kale-
neurketaren emaitzek: ehunetik
1,3 baino ez da kalean
euskarazko jarduna, eta euskara
umeekin batera dabil gurean;
bestela ez dabil. 

Gainera esanguratsua da
gazte bat bera ere ez entzutea
euskaraz berba egiten, beste
hizkuntza batzuk ia euskara beste
entzutea, eta euskararen erabilera
estatistikoki espero daitekeena
baino txikiagoa izatea. 

Horrela, badakigu zer
daukagun. Baina, pilates
irakasleak esaten digun moduan,
garrantzitsuagoa da zer nahi
dugun ondo irudikatzea, lortu nahi
dugunari atxikitzea, eta besoak ez
gurutzatzea, gurutzatuta gure
energia trabatuta geratzen delako. 

Euskaldunon topaguneak
mugimendu izatea erabaki du. Ea
mugimendu horrek nagiak
astintzen eta euskaldunon arteko
harreman-sarea zabaltzen
laguntzen digun. 

gu geu

Hurbil-hurbileko kontuak oraingoan ere, irakurle! Atzera begiratu eta lotu diren arrastoen
barri emongo dizute batzuek, ostera, besteek, aurrerantzean datozen hainbat konturen gaineko
informazioa helaraziko dizute. 

Urteko azken aurreko zenbakia izanik, urte amaierara heldu garela “pozarren”-edo, atzera
begira ipini gara geu ere. Sanjuan-sura bota genituen zerrenda haiek datozkigu gogora, eta
ederto egin genuela ondorioztatzen dugu orain. Aitzitik, eurrera ere begitu behar! Eta largabista
hartu baino, badaezpada... Hurrengo UK-k zer ekarriko duen aurreratuko dizugu, asko ez bada
ere, Fotografia atalean aurkituko duzuna. Olentzero gurera aldez aurretik eta Berango aldetik
heldu dela emoten du. Otzara Getxoko argazki zaharrez beteta dakarrela eta, baten batzuk utzi
dizkigu, Fede Merino jatorrizko izendapenagaz. Bestalde, gehiago ere izango duzu hurrengo
UK-n, baina momentuz ezin gehiagorik aurreratu...

Bestelako oparien esperoan...

UK-ko lan-taldea

Atzera eta eurrera

[irudia]

UK5

Ez egin laprast / Tentuz ibili, margoak irrist egiten du-eta: Puntu Lila margotu dute Areetan, Bizkaiko Zu -
biko plazan, emakumeenganako indarkeria salatzeko eta Azaroaren 25aren (Emakumeenganako Indarkeriaren Aurkako Egu na)
bezperan. Puntu txikia izanagatik ez da txikikeria, ez gaia, ez barneratzen dituen eraso mota danak ere: bortxaketen, hil keten
edota jipoi handien barri emoten da eta, sarri, uste izaten da horiek direla eraso bakarrak. Ostera, ez egin laprast! Era so
“txikiak” ere benetako eraso dira, eta horiek ere salatzera datoz Azaroaren 25a zein Areetako Puntu Lila. m / Argazkia: Asier Mentxaka

AREETA, 2012KO AZAROA

Iraganez doa denbora* beti / MARIA KRISTINA PARKEA
* Denbora: gauzak gertatzen eta izakiak aldatzen diren bitarte mugagabea.

[lehen]

[orain]

[faceGUK] Auzokideen iritzia jakin gura duzu?
Herrietan pil-pilean dauden gaiak, galdera
umoretsuak, eztabaida sor ditzaketenak...

Idatzi galdera gure facebook-en
eta zeure partez luzatuko dugu!

Abenduaren 3an da Euskararen Eguna,
zelan ospatuko zenuke?

Ekitaldi gehiago egin beharko ge -
nuke Euskararen Eguna iragartzeko,
adibidez ikastetxeetan eta euskaltegie-
tan, pertsona askok ez daki-eta egun
ho ri ospatzen dena. Egun horren barri
emon beharko genuke gehiago. Eki -
me nak antolatu ere, baina, batez ere,
jakinarazi eguna zer den.

Lourdes Gonzalez

Euskararen alde zer egingo nuke-
en? Bada, nire herrian ez da asko hitz
egiten euskaraz eta, beraz, ekimenak
antolatuko nituzte euskaraz hitz egiteko
aukera gehiago emoteko jendeari.
Umeentzako, adibidez, festatxoa egin-
go nuke eta nagusientzako triki-poteoa
edo horrelako zer edo zer.

Zaloa Bilbao

Zer ospatu badaukagu, baina hale-
re, zeregin handia daukagu oraindino
euskara suspertzeko. Konpromisoa
har tuz gero, aurrera bidean badaukagu
zereginik. Ospakizunek irudimentsua-
goak izan beharko lukete, beti errepi-
katzen ditugulako antzekoak; baina
beste bati galdetu beharko litzaioke zer. 

Itziar Sinde

Euskaltegian ikasten dut eta, beraz,
bertara etorri eta zer edo zer antolatuko
nuke bertan. Euskararen egoera hobe -
tzeko, gainera, gehiago hitz egin behar-
ko nuke klasetik kanpora, baina oso
zaila gertatzen zait: inguruan gaztela-
niaz hitz egiten da eta aukera gitxi dau-
kat praktikatzeko.

Jesica Araujo

Txikitatik, ikastetxean euskaraz ika -
si dut, baina unibertsitatean, gaztela-
niaz egin nuen karrera eta jariotasuna
galdu nuen. Ingurukoakaz ere gaztela-
niaz egiten dut, euskara apur bat daki-
ten arren. Beraz, kontzientzia hartu be -
harko ge nuke euskaraz hitz egiteko kla-
setik kanpora.

Ainhoa Maza

Nire herrian hainbat ekimen egingo
nituzke, adibidez: konzertuak euskaraz,
argazki-lehiaketa euskal paisaiak eta
pertsonak erakusteko, eta umeentza-
ko jarduera euskaldunak. Hau da, adin
guz tietarako ekimenak antolatuko ni -
tuz ke, guztiok izateko aukera parte
hartzeko.

Iker Polo

> Artxibozaina > Idazkaria > Euskara-irakaslea

> Erizaina > Erizaina > Erizaina

Leioa Gorliz Bilbo

Leioa Leioa Leioa

6UK



[talaia]

uribitakora > itxas-txoria
Testua: Beñat Vidal
Argazkia: Asier Mentxaka

* Doinua: ETAren su-etenetik

2012ko iraila

Uribitakoran parte hartu gura duzu? Bidal egiguzu atal honetan agertzea gura zenukeen argazkia
eta bertan ikusiko duzu, bertso eta guzti: uk@aldizkaria.biz

8UK

Portu zaharreko jaiek
izan dute berriz kulpa,
berriz bukatu bainuen
neurrigabe mozkortuta.
Bi pauso eman ezinik 
etxera ezin heldu (e)ta
arranplan lokartu nintzen
nolabait ezkutatuta.
Esnatu edo egin naiz
begi t'erdi zabalduta
eta ikusten dudana 
nago ezin sinistuta;
itsas-txori gaupasero 
bat ni neu bezain galduta!

Hogeita bi garagardo
ta lau gintonic kolkoan
normala da amaitzea 
amaitu dudan txokoan.
Txoriak ere antzera
bukatu ote ondoan?
Ur-azaleko brillodun
zer hori sartu mokoan
eta edan baldin badu
ezin urrutira joan,
botila (e)ta brikak begiz 
joko zituen atoan
eta hor lo egin ote 
du kabia zelakoan?

Esan diot: “Mekauen zotz, 
adi entzun txori hori:
nik ez dut kontatuko (e)ta 
zuk ez kontatu inori!
Arropak, lumak txukundu
goazen gosaltzera ongi;
kafesnea corissant bat
bueno, ez ez hobeto bi.
Lurrera erortzen diren
apurrak zuretzat tori.”
Indarberrituta guztiz
lehen geundenak erdi grogi,
ni errege sentitzen naiz 
eta bera kalatxori!

Fede Merino. Info+: www.abfoto.org

Fede Merino (Reinosa, Kantabria,
1943) argazkilariak Getxo. 1973/1998
Egu neroko bizitzaren noblezia liburua aur -
keztuko du Tamarises jatetxean (Ere a ga
kaia, 4) abenduaren 11n, 20:00etan. 25
ur teko bitarte horretako gitxi gorabe he ra
120 argazki batu ditu liburuan as paldi
Berangon bizi den argazkilariak. Egu ne -
roko egiteko eta jardunetan da bil tzan
“jen  de ezezaguna”-ren, herriko aur pe gi

eza gunen bizitzaren “noblezia” jaso du;
“iraganaren, herri-memoriaren lekuko tza
uz tea oso garrantzitsua” delako bera ren tzat.
Merinok ateratakoak dira argazki da nak
eta liburua 20 euroan egongo da sal gai
hurrengo guneetan: Tamarises jate txea,
Foto Ricardo (Algorta eta Areeta), Itxas-
Ikus liburudenda, Egunka riak, Sa tis tegi
kafetegia, Tangora taberna, Ta ber na Berri
eta Nagusien Etxea (Berango). m

argazki-liburua > Getxo. 1973/1998

Aurkezpen eguneko irudia

Bi urteko prozesuaren ostean, euska raz -
ko hedabideen sektoreko 50 eragilek He -
kimen, Euskal Hedabideen Elkar tea sor tu
dute. Euskara hutsezko he da bi deen arte -
ko elkarlana bideratzea, eta kan poko era -
gileen aurrean solaski de tza ba teratua eroa -
tea ditu helburuen ar tean, euskal komu ni -
ka zio es pa rrua indartzeko asmoz. Besteak
beste, hauek osatzen dute: Ai zu!, Argia,
Be rria, Elhuyar, Euskal Irratiak, Gaz te zu -

lo, Irria, Hamaika Telebista, Ja kin, Sus ta -
tu, Kazeta.info-Gaur 8 eta To ki kom (ho -
rren kide: 28 Kanala, Aikor, Aiu rri, An -
boto, Aiaraldea.com, An txeta Irra tia, Ba -
lei ke, Barren, Bierrik, Bilbo Hiria Irra tia,
Berton+Prest, Erlo Te le bis ta, Eus ka le rria
Irra tia, Goi ena, Her na ni ko Kro nika, Hi -
ri net, Karkara, Noaua!, Pil-pilean, Txin -
txa rri, Ttipi-Ttapa, UK, Ukberri.net,
Uz ta rria, Xaloa Telebista, Zuzeu e.a.). m

hekimen > euskal hedabideen elkartea

Info+: www.egizu.org

Uribe Kostako Irakurzaleen Txokora
Har kaitz Zubiri idazlea gonbidatu dute
oraingoan. Abenduaren 20an, eguena,
20:00etan Aldai Patronatuan ipini dute
hi tzordua eta idazle donostiarraren
Etxekalde (2012, Susa) nobela izango du -
te berbagai, besteak beste. “...Anaita su na
enpresa ez dabil ondo. Kontuak ze hazki no -
la dauden inork ez daki, baina arazoak eta
zurrumurruak zabaldu direnez gero, lo -

rrin tzen ari dira langileen arteko harrema-
nak...”, hala dio liburuaren azalak. “Bi -
zitza gurutzatuak kontatzen ditu Har kaitz
Zubiriren nobelak. Krisi ekonomiko eta
sozial garaian krisi pertsonal eta intimoetan
trabatu direnek ihes egin nahi diote porrot
gordinari, kosta ahala kosta” , hori da lana-
ren muina, baina, esan barik doa, hobe
dela hitzordua baino lehen no bela ira-
kurtzea; denbora baduzue-eta!! m

irakurzaleen txokoa > Harkaitz Zubiri

[talaia]

[publizitatea]

[erretratua]

Matias Barreiro > Euskaraz bizi gura dut!
Nor-nori-nork aditz taula, berridazketak edo esaera zaharrak ez zaizkio arrotzak egiten Matias Barreiro gazteari. Orain 26 urte
Argentinako Rosario hirian jaioa, Barreirok hiru urte daroa Algortan bizitzen, Romoko neska batek erakarri ostean: “2006. urtean
Iguazuko ur-jauzietan nire egungo emaztea ezagutu nuen. Maitemindu ginen, eta hiru urte elkarrekin egon eta gero, hona etorri
nintzen bizitzera”. Euskal Herriko paisaiak lehenengoz ikustean harrituta lotu zen: “Lehenengo inpresioa oso ona izan zen... beno, eta
bigarrena ere bai, kar-kar!”. Baina paisaia ez zen izan Barreiro harritu zuen gauza bakarra. Euskarak ere laster piztu zuen bere arreta:
“Jakin-minak bultzatu ninduen euskara ikastera”. Gabriel Aresti euskaltegian lehenengo urratsak egin, eta Algortako Lauaxeta
euskaltegian jarraitu zuen. Aditzak? Hiztegia? Zer izan zen gaitzena? “Dan-dana! Bakarrik nekien esaten ‘kaixo’, ‘agur’ eta ‘eskerrik
asko’, eta eskolak euskaraz ematen ziren... piperrik ez nuen ulertzen!”. Baina ezina, ekinez egina! Egun, Matiasek euskaraz egiten du
berba; hori bai, argentinar azentua galdu barik, noski! “Bakoitzak bere motibazioa bilatu behar du, horrek bultzatuko zaitu ikastera.
Nik, poz handia hartu nuen lehenengo bertsoa ulertzean”. Klasetik kanpo euskaraz berba egitea da berarentzat gakoa: “Hasieran
lotsatuta, eta oraindino apur bat... baina ahaleginak egin behar, bestela!”. m Testua: Julen Nafarrate Argazkia: Asier Mentxaka 

“Nik poz handia hartu nuen lehenengo bertsoa ulertzean”

UK11



[getxo]

Getxok badauka maila tamaina
txikiko sukaldaritzan. Horren
lekuko dira ekimen bi, bata
barria, bestea errotua. Ekimen
barria da Romoko Pintxo
Potea: eguen guztietan egingo
dute eta 21 tabernak parte
hartuko du. Bestalde,
abenduaren 15ean eta 16an
izango da GetxONegin pintxo-
lehiaketa eta herri osoko 44
tabernak eta jatetxek parte
hartuko du, ostalaritza eta
euskara sustatu asmoz.

Poteoa ia herri-kirola bada ere gurean,
nabaritzen hasi ei da krisi ospetsua eremu
horretan ere. Irudimena bizkortu behar eta
bezeroak erakartzeko ideia barriak pentsa -
tzen hasi dira tabernariak, Romokoak ka -
su: Pintxo Potea abiatu barri dute Udala -
ren laguntzagaz eta 21 tabernak parte har -
tzen du. Ekime na gaz, gainera, auzoko
bizitza suspertu gura dute antolatzaileek.
Horrela, pintxo eta potea merkeago

izango da eguen arrastietan: mokadutxoa
urteko ardoagaz edo zuritoagaz hartuz
gero 1,80 euro ordaintzen da eta, ardo
onduagaz hartuz gero 2,10 euro. Esatea
jaieguna egokituz gero bezperan antolatu-
ko dutela Pintxo Potea. 
Plan polita da, baina ez da horretara

mugatuko, bezeroen artean zozketa ere
prestatu dute-eta: Hacienda Lopez de
Haro upategira bisita izango da saria eta
taberna bakoitzeko irabazle bana egongo
da. Martxoaren lehen aste akabuan egingo
dute eta sarituen zerrenda kaleratuko dute
egun batzuk beranduago, hilaren 7an.

Pintxoakaz lotutako egitasmo bi datoz: batetik, Romon Pintxo
Potea abiatu du hainbat tabernak, eguenetan; bestetik,
GetxONegin pintxo-lehiaketa izango da abenduaren 15 eta 16an

Gutizia txikiak guztion eskura

Eta ekimena ondo hasteko, zer hoba
beste lehiaketa bategaz batera gertatzea
baino? GetxONegin pintxo-lehiaketari
buruz ari gara, abenduren 15ean eta 16an
egingo da-eta, laugarrenez, eta ondoko
lemagaz: “A ze bikotea, pintxoa eta potea!”.

Ekimenaren helburu nagusia da eus-
kara eta herriko ostalaritza bultzatzea eta
uztartzea, Euskara Zerbitzutik jakinarazi
dutenez: “Bezeroak euskaraz eskatzera
animatu gura ditugu, eta ostalariak euska-
rara hurbildu. Aurten iaz baino establezi-
mendu gehiagok eman du izena”. Horrela,
Getxoko 44 tabernak eta jate txek parte

“Pintxo eta potea 1,80 euro
kobratuko dute eta

ardo onduagaz 2,10 euro”

Iaz Malakate tabernako pintxoak irabazi zuen epaimahaiaren saria GetxONegin lehiaketan

hartuko du eta herriko auzo eta zonalde
guztietan.
Lehiaketarako pintxoa euro batean

salduko dute eta epaimahaikideak taber-
netara joango dira, pintxoak baloratzera
eta establezimenduaren hizkuntza-paisaia
azter tzera. Hiru sari emongo dute: epai-
mahaiarena, bezeroena eta hizkuntza-pai-
saia txukunena duenari. Gainera, aipa-
men berezi bi egingo dute: Eusko Label
produktuakaz egindako pintxo onenari
eta pintxo tradizional gozoenari.
Baina bezeroek ere parte hartuko dute

lehiaketa honetan: pintxoak baloratzeaz
gain, euskaraz hitz ederren bat idazteko
aukera izango dute, boto-txartelean edo
SMS bitartez. Hitzik onenak idazten di -
tuz tenen artean hainbat sari zozketatuko
dute. Horrenbestez, on egin deizula! m

Aurten 50. urteurrena ospatzen ari da Algortako Ikastola

ELKARTE BARRIA
DAUKATE BOLUNTARIOEK 
Sarekide sortu barri da, Getxoko 17
boluntariotza-erakundeen elkartea; Fegevol
federazioaren antolakuntza-aldaketen
ostean heldu da Sarekide, boluntariotza
sustatzeko eta partaidetza eran lan egiteko
helburuagaz. Lehen ekimena izan ditu
Boluntariotza Topaketak: abenduaren 3an
egin zituen Faduran. Gainera, webgunea
abiatu du: www.sarekide.org.

ITZUBALTZETAKO
EMAKUME BI EPAITUKO
DITUZTE HILAREN 13AN
Itzubaltzetako Emakumeen Asanbladako
kide bi epaituko dituzte Getxon abenduaren
13an, “Haitzama musika taldeko Miguel
Maria Leibarrek salaketa jarri” zielako.
Algortako Bilgune Feministak babesa
eskaini die emakumeei. Ohar batean
dioenez, Leibarrek “injuriak eta kalumniak
leporatzen” dizkie “eraso sexista baten
salaketa publikoa egiteagatik: Mikel bere
bikotekide ohia jipoitu izanagatik salatu
zuten 2012ko ekainean”. Bilgune Feministak
ez du onartuko “eraso sexistarik, ezta
mugimendu feministaren aurkako erasorik
ere: kokoteraino gaude ekintzak justifikatu
beharraz; eraso sexistak salatzea denon
ardura da eta ez dago eskubiderik
horregatik kriminalizatuak izateko”.
Abenduaren 12an manifestazioa egingo
dute Romon eta 13an kontzentrazioa
Getxoko epaitegi aurrean.

EPAIKETA PRESOEN
ARGAZKIAK DIRELA-ETA 
Bilduk mozioa aurkeztu du azaroko Osoko
Bilkuran, romotar biri elkartasuna
adierazteko. Izan ere, Abenduaren 10ean
epaituko dituzte Espainiako Auzitegi
Nazionalean, terrorismoa goratzea delitua
egotzita: 2011ko jaietako liburuxkan auzoko
presoen argazkiak zeuzkan iragarkia
argitaratu zuen, ohi legez, Branka Kultur
Elkarteak. Ondorioz, elkarteko eta Jai-
Batzordeko presidenteak epaituko dituzte
Madrilen eta 18na hilabeteko espetxe-
zigorra eskatu du fiskalak eurentzat.

50 urte bete du aurten Algortako San
Ni ko las Ikastolak eta ospakizunetan mur-
gilduta dabil. Urteurrena biribil tzeko,
gainera, Argia Ereiten Euskara saria emon
dio Getxoko Udalak. Euskararen erabile-
ra babestu, sustatu edo hedatzeko zeregi-
netan nabarmendu diren erakunde,
elkarte edo pertsona fisiko nahiz juridi-
koak goraipatzeko helburua dauka sariak.
Ikastolak “herrian euskararen irakas-

kuntzan, normalkuntzan eta hedatzean
hainbeste urtetan egindako ekarpena”
nabarmendu du Udalak, sariaren hiruga-
rren edizio honetan; Luis Artolak landu-
tako egurrezko ikurra jaso zuten ikastola-
ko lagunek azaroaren 28ko ekitaldian.
1963an abiatu zuten ikastola bedera -

tzi familiaren etxeetan. Ordutik hainbat
kokapen izan du, ikasleen kopurua hazte-

agaz batera; gaur egun Areneazpi kalean
dago eta eskaintzen du Haur Hezkun tza -
tik DBH raino. Bai na, heziketa akademi-
ko horretaz gain, ikasleen heziketa intre-
grala lortzeko erronka izan du beti ikasto-
lak:  “euskara eta euskal kultura zabaltzea;
inguruko ohiturei begirunea erakusten die-
ten gizaki sortzaile, arduratsu eta profesio-
nalak heztea; aurrerapen teknologikoak
txertatzea eta kirola bultzatzea e.a.”. 
Euskara sarirako hautatze prozesuan,

hautagaiak aurkez ditzakete euskalgin -
tzako elkarteek, euskaltegiek, ikastetxeek,
ba na koek edo Eus kara Zerbi tzu ak, eta
epai mahaiak erabakitzen du nor saritu.
Epaimahai hori osatzen dute, hain zuzen
ere, alkateak, Euskara zinegotziak, euska-
raren Aholku Batzor de ko kideek eta
Euskara Zerbitzuko teknikari batek. m

San Nikolas Ikastolari
emon diote Argia Ereiten Euskara saria

—Sentsibilizazio-jardunaldia egin du -
zue Algortan, zein helburugaz?
—Asmoa zen getxoztarrei eta interesa zu -
tenei transmititzea familia batzuen bizi -
pe nak; entzumen-galera daukaten umeak
dauzkaten familiak dira. Bi gune egin ge -
nuen: alde batetik nagusiak eta, bestetik,
umeak. Nagusiei aurkeztu genien el kar -
tea eta azaldu genien entzumen-gal tze a -
ren hainbat alderdi. Familien ma hain gu -
rua ere egin genuen, entzumen-galera
daukan ume bat izateak egunerokoan
daukan eragina erakusteko: maila emo -

zio nalean, osasun-mailan, administrazio-
tramiteetarako, hezkuntza-mailan, e.a.
Hau da, familiei hitza emon gura diegu.
—Gure jendartea prestatuta dago urrita-
sun honi aurre egiteko?
—Horrelakoen bitartez gero eta kontzien -
tzia handiagoa dago, baina entzumen-gale-
ra urritasun ikusgaitza da: ume bat ikuste-
agaz bakarrik ez da an tzematen. Beraz, sen -
tsibilizazio lan handia dago egiteke. Ho rre -
tan gabiltza Ulertuz elkartekoak eta eskole-
tan ere egiten dugu sentsibilizazioa, egoera-
ren barri izan dezaten. Ikusten da kon -

Info+: www.ulertuz.org

Bizkaiko Ume Gorren Familia eta Lagunen Elkartea da Ulertuz eta,
iragan azaroaren 17an, entzumen galtzeari buruzko sentsibilizazio
jardunaldia egin zuen Algortan: “Seme-alabaren entzumen galtzea:
eskarmentutik gerturatzea”. 1999an sortu zen Ulertuz, urritasun hori
daukaten umeei eta beren familiei laguntzeko dauden hutsuneak bete
asmoz. Informazioa, orientazioa, arreta eta aholkularitza eskaintzen
diete, baita arreta psikologikoa, orientabide pedagogikoa, eta diagnosi
zein logopedia zerbitzuak ere. Janire Lucas Olea dute koordinatzaile.

tzientzia handiagoa dagoela gaiarekiko,
baina oraindino lan handia egin behar da.
Gure elkartean 113 familia dira bazkide,
baina 440tik gora lagun dira zuzeneko
onuradunak. Beste hainbat pertsona ere
badago urritasun bardinagaz Bizkaian, bai -

na ez dira Ulertuz gure el karteko bazkide.
—Eskolan entzumen-galera daukaten
umeak gainontzeko ikasleakaz daude
klasean; prestaketa-lanik egiten duzue
ikasle eta irakasleakaz?
—Bai, Garatu programaren bitartez ume-
agaz harremana daukaten pertsona guz-
tiakaz egoten gara eskolan, ez bakarrik
irakasleakaz: jantokiko langileakaz, esko-
laz kanpoko jardueretakoakaz, e.a. Kon -
tuan izan beharreko hainbat gauza lan -
tzen dugu: ikasgelan non eseri behar duen
umeak, ez hitz egitea arbelan idatzi bitar-
tean e.a. Ulertuz-eko logopedia eta arreta
goiztiarreko arduradunak garatzen du lan
hori. Baina ez da beti sasoi berean egiten,
eskolatik eskatzen digutenaren arabera
baizik: ba tzuetan eskatzen digute umea
haur-hezkuntzan dagoenean, baina zikloz
aldatzean itzul gaitezke, irakasle barriakaz
egoteko. Gainera, beharrak eta egoerak
aldatuz doaz adinagaz.
—Umearen entzumen-galeraz ohartu
eta zer bide jarrai dezakete gurasoek?
—Beti ez dira ohartzen adin beragaz; guk
laguntza eta orientazioa emoten diegu
hainbat arlotan, normala denez, nahasita
datozelako. Asko logopedia zerbitzuagatik
dator, zerbitzu garrantzitsua da-eta.
Gainera, saia tzen gara egoera berean dau-
den beste umeak ezagut ditzaten eta
beren ingurukoak ere etor daitezen. m

«Sentsibilizazioa lantzen
dugu eskoletan ere,

Garatu programagaz»

Janire Lucas Olea > ‘Ulertuz’ ume gorren familien elkarteko koordinatzailea

“Kontzientzia handiagoa, baina entzumen-
galera urritasun ikusgaitza da oraindino”

[getxo] [getxo]

Bertso-trama ere egingo dute ekitaldian

ARGIHIZKIAK IKUSGAI
ALGORTAKO AZOKAN
Abenduan ere aukera daukazu ArgIHIzkiak
erakusketa ikusteko, Algortako azokan.
Getxoko 15 argazkilariren irudiei hitzak ipini
dizkiete lehiaketa honetan: horietatik 15
SMS eta beste horrenbeste testu labur
aukeratu dituzte argazkiakaz erakusteko.
Egizuk, Euskara Zerbitzuak, Getxophotok
eta UK aldizkariak antolatu dugu ekimena.

SHOW COOKING EDO
ARDOA LAGUN, FADURAN
Euskal Kulturaren Jardunaldien baitan
kokatzen da Show Cooking. Ekimen
honetan, Josemi Olazabalaga Aizian
jatetxeko sukaldariburuak lau pintxo egiten
erakutsiko du eta, bitartean, Mikel
Garaizabal enologoak azalduko du
bakoitzagaz edateko ardorik aproposena
zein den. Abenduaren 13an izango da
saioa, 19:00etan, Fadurako Ostalaritza
Eskolan. Daborduko izena emon daiteke. 

Parte hartzeko: 94 466 00 10 (goizez)

MAYAK HIZPIDE MUSIKA
ESKOLAN, HILAREN 8AN
Lagun Artean GKE-k dokumental emanaldia
eta mahaingurua antolatu du abenduaren
8rako. Maya kultura izango du hizpide
ekimenak eta ondokoa eskainiko duten
filma: Mayan Renaissance (Mayen
berpizkundea). Areetako Andres Isasi
Musika Eskolan izango da, 19:00etan eta
doan. Biharamunean, barriz, erakusketa
ipiniko dute Areetako Geltokia plazako
Getxotik Mundura karpan.

LAURITA SILESEN
MARRAZKIAK ALGORTAN
Abenduaren 19tik urtarrilaren 4ra ikusi
ahalko dira Laurita Silesen marrazkiak
Villamonteko kultur etxean. Aste barruan
goiz eta arrastiz zabalduko dute aretoa,
11:00-14:00 eta 18:00-21:30 bitartean;
zapatuetan, barriz, 10:00etatik 13:00etara. 

Info+: folklorenomada.com

ALBEren, Algortako Bertso Eskolaren
ga la iritsi da: urteari merezitako ama iera
emoteko ekitaldia. Fadurako areto nagu-
sian izango da abenduaren 9an, dome-
kan, arrastiko 18:00etan. Aurkezle-lana
egingo dute Arrate Illaro eta Itxaso Paia
bertsolariek.
Aurten bertso-trama prestatu dute

ALBEko lagunek eta kantuan ipiniko
dituzte hainbat bertsolari, istorioari segi -
tzeko saiakeran: Jone Uria eta Xabi Paya
algortarrak, baita Andoni Egaña eta Jon
Maia ere. Laurei gaiak proposatuko diz-
kie Josu Goi koetxea gai-jartzaileak.
Ekitaldian, gainera, urteko bertso-

saioei buruzko argazki-emanaldia izango
da eta bertso-eskolako umeek antzerkia
egingo dute, bertsoakaz. Baina ez hori
bakarrik: aurten Ahobi sariak ere banatu-
ko dituzte ekitaldiaren barruan.
Bi urtean behin emoten dituzte

sariok, bertsolaritzaz besteko arlo jakin
batean “bertsolaritza sustatzen eta indar -
tzen duten pertsonei eskerrak emon guran”.
Oraingoan ikus-entzunezkoen arloa hau-
tatu dute horretarako eta, behin ber tso -
lari tzari buruzko lanen azterketa eginda,
hain bat sari banatuko du ALBEk. Eki -
taldia amaitutakoan, gainera, mokadu -
txoa jateko aukera izango da. m

Ahobien gala eta sariak
ALBEren gala izango da hilaren 9an eta
bertan banatuko dituzte Ahobi sariak

[leioa]

Gazte-aterpetxea zabaldu barri
dute Klaretar Misiolariek Leioan,
Askartza eskolaren aldamenean:
Atalaia Claret da haren izena eta
Bizkaiko Foru Aldundiaren
sarearen barruan dago. Bertako
Komunikazio-arduraduna da
Nagore Bilbao Aizpuru.

—Nori zuzenduta dago Atalaia Claret?
—Aterpetxea taldeei zuzenduta dago:
kirol-elkarte eta federazioak, kristau-tal-
deak, musika eta antzerki taldeak, talde
sozialak eta kultur arlokoak. Bilera gelak
dauzkagu prestatuta formazio mintegiak
eta bilkurak egiteko, adibidez, enpresen
edo elkarteen erabilpenerako. Gitxienez
10 lagunentzako tokia hartu behar da.
—Nondik dator ideia aterpetxea egite-
ko; zelan sortu zen proiektua?
—Esperientzia piloto batetik dator.
Hauxe apaiztegia izan zen 1975etik
1991ra. Bestalde, Askartza Claret konple-
xuaren barruan kirol-instalazioak ere
badauzkagu eta bertan hasi ziren egiten
txapelketa eta jarduera asko; ondorioz,
kirol-taldeak baimena eskatzen hasi ziren
apaizetxean lotan geratzeko txapelketak
egin bitartean. Baina Klaretar Misiolarien
elkartea txikia da eta ez zeukaten astirik
hori behar bezala kudeatzeko. Beraz,

duela 7 bat urte itxi zuten eta, 2008 ingu-
ruan, aztertzen hasi ziren lehengo publi-
ko hura eta interesa mantentzen ote zen
merkatuan. Baiezkoa ikusi ostean, barri -
tze-lanak egiten hasi ziren eta orain inau-
gurazio ofiziala egin dugu. 
—Zer asmo daukazue aterpetxeagaz?
—Gazteekiko eta kirolarekiko harreman
zuzena garatu gura dute Klaretarrek.
Gainera, Hego Amerikan misioak dauz-
kate klaretarrek eta, hortaz, horiekiko

Azaroaren 22an inauguratu zuten Klaretar Misiolarien gazte-aterpetxea

“Aterpetxea taldeei zuzenduta dago: kirol, kultur
edota elkarte sozialei, baita ikasle eta enpresei ere”

Nagore Bilbao Aizpuru > Atalaia Claret aterpetxeko Komunikazio arduraduna

laguntza ere bideratuko du aterpetxeak.
—Zelakoa da Atalaia Claret?
—Prestatuta dago 153 lagun hartzeko:
67 logela dauka, gehienak bikoitzak,
baina batzuk badira hirukoitzak edo lau-
koitzak ere. Izatez, eraikin modernoa da
eta hotela emoten du: prestatuta dago
enpresa edo hezkuntza mundutik dato-
zen lagunak hartzeko. Gela komunak ere
badauzka entretenimendurako zein bile-
rak egiteko; eta jatetxea ere bai. m

[leioa]

Baserria eta ortua kalera!
Nekazaritza eta abeltzaintza azoka izango
da erdialdean abenduaren 16an, domekan

Postuak ipiniko dituzte Bulebarrean, eta J.R. Aketxe eta Errekalde plazetan

25 urte bete du Leioako Nekaza ri tza
eta abeltzaintza azokak aurten: aben du a -
ren 16an egingo da, domekan, Bule ba -
rren, eta Jose Ramon Aketxe eta Erre -
kalde plazetan, 10:00etatik 15:00etara.
Urtero legez, hamaika produktu das-

tatu eta erosi ahalko dira: barazkiak, txa-
rrikiak, pastelak, gazta, eztia, ardoa, txa-
kolina e.a. Abeltzaintza alorrean, abere-
erakusketa izango da: Bulebarren behiak
eta idiak, eta Errekalde plazan zaldiak,
ahuntzak eta hegaztiak, baita lehiaketak
eta bestelako ekimenak ere.
Eguerdiko 11:00etan, Gure Ohitu -

rak dantza taldearen emanaldia izango
da; 12:00etan, barriz, harri-jasotzaileek
era  kustaldia egingo dute (Izeta III/Urko-

Urrutia/Urpe, 125 kiloko harri zilindri-
koagaz), Na  g   u  sien Etxeko abesbatzak
kantatuko du Bulebarren, eta txarri errea
eta sagardo dastatzea izango da J.R.
Aketxe plazan; 13:00 etan, azokako behi
eta idi arrazei buruzko azalpenak eskaini-
ko dituzte eta, 14:00 etan, sariak banatu-
ko dituzte: batetik, Idiaza bal Gazta Ja -
torrizko Izen da zio a ren Biz kai tar Pro -
duktoreentzako XIV. Lehia ke ta koak eta,
bestetik, postuen eta partaideen giro tze-
lehiaketakoak.
Gainera, ekintzak prestatu dituzte:

idi-gurdian eta ponian paseoak eta ume-
entzako tailerrak. Bitartean, goiz osoan
azoka alaituko dute trikitilariek eta txis-
tulariek. Ondo pasa! m

GORAKADA TALDEAREN
TXOTXONGILOAK
25 urte bete du Gorakada antzerki taldeak
aurten eta, horregatik, bere antzezlanetan
erabilitako txotxongiloak erakutsiko ditu
Kultur Leioan. Erakusketa abenduaren 13tik
urtarrilaren 27ra bitartean izango da.
1987an sortu zuen Gorakada hainbat
gaztek Durangon. Umeentzako antzerkia
landu gura zuten, eta horregatik ikasi zuten
txotxongiloak egiten eta erabiltzen.
Txotxongiloakaz batera aritzen dira
aktoreak taula gainean eta, sorreratik, lotu
barik dabiltza. Kultur Leioan ikusi ahalko
duzu urteotako uzta ederra. Gozatu.

Info+: www.kulturleioa.com

AURREKONTU PARTE-
HARTZAILEAK GURA DITU
BILDUK 2013-RAKO
Datorren urteko udal-aurrekontuak egiteko
herritarren nahiak eta beharrak jakin gura
dituela jakinarazi du Udaleko Bildu
alderdiak eta, horretarako, azaroan bilerak
egin ditu auzoz auzo eta gaiz gai,
herritarrakaz zein elkarteakaz. Beraien
kezkak eta ekarpenak jaso ostean,
datorren abenduaren 19an aurkeztuko du
Bilduk 2013ko udal-aurrekontuetarako bere
proposamena, Errekalde plazako Nagusien
Etxean, 19:00etan. Gainera, internet
bitartez ere helarazi ahal zaizkio ekarpenak
Bilduri: bildu.leioa@gmail.com helbidera.

Info+: www.facebook.com/bildu.leioa

GAU FLAMENKOA
ABENDUAREN 21EAN
Hamaika estilo erakusten dituen musika
zikloaren barruan, Gau Flamenkoa prestatu
dute abenduaren 21erako. Kultur Leioan
arituko dira Raul Mico eta Las Migas
musika taldeak. Gaueko 21:00etan hasiko
da emanaldia eta sarrera 20 euro ordaindu
behar da. Gogoratu denboraldi osoko
kontzertuen bonoak 60 euro balio duela eta
Kultur Leioako lagunentzako bonoak 50
euro. Has zaitezke txaloak emoten eta
gorputza mugitzen.

[erandio]

‘3D animazioa, jokoak eta
ingurune interaktiboak’ Heziketa
Zikloa abiatu dute Tartanga
Ikastetxean; leku oso gitxitan
eskaintzen da. Irudia eta Soinua
saileko arduradun Alfonso
Vallejok emon digu haren barri.

—Ziklo barria abiatu duzue 3D anima-
zioak egiten ikasteko.
—Hezkuntza sailak eskaintza barri hau
egin zuen eta ikastetxean ahalik eta laste-
rren txertatzea erabaki genuen, Irudia eta
Soinua saileko hezkuntza eskaintza egu-
neratzeagaz batera. Gasteizeko Hezkun -
tza sailak babestu zuen gure erabakia.
Estatu mailako beste ikastetxe bitan es -
kaintzen da ziklo hau. Ez genuen publi -
zi tate edo promozio handirik egin, ez ge -
nekielako zelan joango zen kontua. Ha -
lere, berehala bete ziren tokiak. Gaz te la -
niaz eta ingelesez emoten da: duela bos -
pa sei urte hasi ginen ingelesa txerta tzen
zi kloetan.
—Zelako soslaia daukate ikasleek?
—Batzuk batxi ler gotik datoz. Bes te asko
daborduko beste zikloren bat egin da da -
toz, uniber tsi tatetik ere bai. Az ken al dian
maiz gerta tzen da: lanik ez eta ikasten ja -
rraitu be har, karrera bat eginda badaude
ere. Eta ikasleen laurdena edo, emaku-
meak dira. Beraz, soslaia askotarikoa da.

Hogei lagunentzako lekua daukagu.
—Hezkuntza aldetik, zelakoa da zikloa?
—Irakasgaiak askotarikoak dira, osotuak
eta konplexuak. Animazioaren eremu
da nak irakasten ditugu: hasten gara ma -
rrazki klasikoakaz, Walt Disneyren esti-
lokoak, ondoren egiten dugu bi dimen -
tsioko animazio digitala eta, azkenik,
hiru dimentsiokoa. Plastilinagaz ere egi-
ten ditugu gauzak. Ikuspegi orokorra
emoten dugu, ez sakona, baina bai oina-
rrizko ezagutzak eskaintzeko, urte bi bes-

Info+: www.tartanga.hezkuntza.net

“Animazioaren eremu guztiak irakasten ditugu:
marrazki klasikoetatik 3D-ko animazio digitalera”

Alfonso Vallejo > Tartanga Ikastetxeko Irudia eta Soinua saileko arduraduna

terik ez dugu-eta. Gainera, multimedia
eta bideojokoen eremuak lantzen di -
tugu; azken horretan entretenimendura-
ko jolasak egiten irakasten dugu, baita
zerbitzuei bideratutako simulazioak ere.
Irakasleen artean profesional bi daukagu
eta azoketan parte hartzen hasi gara
oraintsu: argi dugu zikloa urte bi beste-
rik ez direla, oinarrizko ezagutzak es kai -
niko ditugula eta ondoren garatuko
dutela ikasitakoa: harremanak egin be -
har ditugu industriaren eremuagaz. m

[erandio]

Lirikoa eta klasikoa 
Abenduaren 15ean kontzertu lirikoa izango
da eta, 17tik 19ra, Gabonetako kontzertuak

Info+: www.erandio.net guneko agendan

Urte amaiera musika doinuek bustita
dator Erandioko agenda, izan ere, ekimen
bi prestatu dituzte: batetik, euskal kantu
liriko barrien kon tzertua eta, bestetik,
Erandioko Musika Eskolaren Gabo ne -
tako kontzertuak.
Abenduaren 15ean izango da lehena,

euskal kontzertu lirikoa, Astrabuduko
kul tur etxean. Marta Velasco Urkiak (me -
zzosopranoa) eta Irantzu Bartolomek (so -
pranoa) kantatuko dute; pianoan lagun-
duko ditu Juan Jose Ortegak. Emanaldia
20:00etan hasiko da eta sarrera bakoitza
3 euro ordaindu behar da; kontzertua
bai no hamar egun lehenago salgai ipiniko

dituzte kultur etxean bertan, baita udale -
txean ere, Kultura sailaren bulegoan.
Bestalde, urtero legez, Gabonetako

kon tzertuak eskainiko dituzte Musika
Eskolako ikasleek abenduaren erdialdean,
hain zuzen ere, 17tik 19ra bitartean. Lau
emanaldi egingo dute hiru egunetan: hila-
ren 17an, astelehena, Astrabuduko kultur
etxeko Areto Nagusian arituko dira 19:30 -
etik aurrera; martitzena 18an, barriz, saio
bi egingo dute, bata Erandiogoikoako San
Jose egoitzan eta bestea Astrabuduko kul-
tur etxean, biak 19:30ean; azkenik, eguaz-
tena 19an Altzagako San Agustin elizan
izango da emanaldia 20:00etan. m

LAGUNTZAK EUSKARAZ
ERROTULATZEKO 
Erandioko merkatariek diru-laguntza
eskatzea daukate errotuluak euskaraz
ipintzeko: dendaren errotulu barriagatik
edo aldatzeagatik, euskara hutsean
egonez gero, %50eko laguntza jaso
lezake, gehienez ere 500 euro. Errotulua
euskaraz eta gaztelaniaz ipini nahi izanez
gero, barriz, %25erainoko laguntza jaso
lezake, gehienez ere 300 euro. Ekimenaren
barruan sartzen dira toldoetako eta
ibilgailuetako errotuluak ere. Eskaera
Udalean aurkeztu behar da, ondoko
agiriakaz batera: errotuluaren testua eta
argazkia, gastuaren faktura originala eta
kontu korronte zenbakia. Euskara
Zerbitzuak bere oniritzia emon behar du.

Info+: erandiokoeuskarazerbitzua.com

KUKULARRAN ETA
ARRIAGAN ARGIZTAPENA
BARRITUKO DUTE
Arriaga eta Kukularra auzoetako
argiztapena hobetzeko egitasmoa egin du
Udalak. Horrela, aginte-guneko 56
aparatuak ordezkatuko dituzte led
teknologiadun beste gailu batzuengatik.
Zehazki, Kukularran 31 bide-argi eta 25
horma-proiektagailu barrituko dute,
horretarako 33.054 euro inbertituz.
Arriagan, barriz, 52 gailu barrituko dute.
Ondorioz, Iridium argiak ipiniko dituzte,
horretarako 28.133 euro inbertituz.

NAZIOARTEKO XAKE-
TXAPELKETA IREKIA
ASTRABUDUAN 
Urte amaieran jokatuko da Nazioarteko
XXI. Xake-Txapelketa Irekia, hain zuzen
ere, abenduaren 22tik 30era bitartean.
Astrabuduko Josu Murueta Kultur Etxean
egingo dira saio guztiak eta Sociedad
Polideportiva Erandiok antolatuko du. Izen-
emoteei, arauei, sariei eta, orokorrean,
txapelketari buruzko informazio gehiago
topatuko duzu ondoko webgunean:
telefonica.net/web.sperandio/open12.

uk
adi lagun! 
Plaza atalean zure iritzia* irakurri gura dugu; bidal egiguzu!

uk@aldizkaria.biz
*(sinatuta eta gehienez 330 berba)

[sopela]

Azken urteetan hainbat istripu gertatu
da Larrabasterrako BI-634 foru errepi-
dean. Irailaren 18an, berbarako, oinez-
ko batek bizia galdu zuen Karmen eliza-
ren aurrean dagoen zebra-bidean, auto
batek harrapatu ostean. 
Errepide honen segurtasun faltak

Larrabasterrako auzokideen artean ezi-
negona sortu duenez, Sopelako udalba -
tzak segurtasun neurriak har ditzan
eskatu dio Bizkaiko Foru Aldundiari,
Dipu tazioarena baita errepide horren
jabetza. Bildu, PSE-EE eta PP eskaera
egitearen alde agertu dira, eta EAJ-k

Hainbat istripu izan da Larrabasterrako BI-634 foru-errepidean

Istripuak ekidin guran
Larrabasterrako errepide nagusian segurtasun
neurriak hartzea eskatu dio Udalak Aldundiari

abstentzioaren alde egin du. 
Aipatutako BI-634 errepidean, al -

tuera duten zebrabideak, argia duten
seinaleak eta abiadura adierazleak jartzea
eskatu dute. Gainera, autobian dagoen
‘Sopelana Sur’ seinalearen ordez ‘Larra -
basterra’ jartzea ere eskatu dute.
Aldundiak errepidearen jabetza

Udalari ematea proposatu du, baina
Sopelako udal-bilkurak aukera hori ez
du aintzat hartu, “errepide hori eskualde-
ko beste herri batzuetako bizilagunek era-
biltzen dutelako, eta beraz, eskualde
ezaugarria duelako, eta ez herrikoa”. m

EKITALDIA HERRIKO
NAGUSIEN OMENEZ
Urtero legez, Lagun Artea elkarteak herriko
hainbat nagusiren omenez jaitxoa prestatu
du Nagusien Etxean. Aurtengo hitzordua
abenduaren 14an izango da, barikua,
17:30etik aurrera, eta sei lagun omenduko
dituzte. Horretaz gain, briska, tute, mus eta
igel lehiaketen txapeldunak ere sarituko
dituzte, askari eta dantzaldietarako tartea ere
izango dute.

GABONETAKO KOLONIA
IREKIAK, EMON IZENA!
Ume sopeloztarren artean euskararen
erabilera bultzatzeko asmoz, Gabonetako
udaleku irekiak antolatu ditu Udalak.
Abenduaren 26, 27 eta 28an eta urtarrilaren
2, 3 eta 4an; bertan umeek tailerrak,
eskulanak, jolasak, kantak e.a. egingo
dituzte, irudimena eta sormena landuz. Izena
emateko epea abenduaren 14an amaituko
da, 40 euroan. 

ERREGE KABALGATAN
PARTE HARTU GURA?
Errege bezperako gauean, hots, urtarrilaren
5ean, kabalgata antolatuko du Sopelako
Kultur Etxeak. Kalejira eta antzerkian parte
hartu gura baduzu, horretarako aukera
izango dugu. Honako helbidera zure datuak
(izen-abizenak, telefono zenbakia eta adina)
bidali beharko dituzu: kultura@sopelana.net. 

MULLIR MENDIRA
URTEERA ANTOLATU DUTE
Hilero legez, mendi-txangoa prestatu dute
Munarrikolanda Mendi Taldeko lagunek.
Abendukoa hilaren 16an izango da, eta
Kantabriako Mullir mendia (846m) igoko
dute. Ogarrio-tik egingo dute igoera, eta La
Secadura-n amaitu. Txangoan parte hartu
gura dutenek www.munarri.com helbidearen
bidez izena emon dezakete. Ondo pasa!

‘Hemendik’ saria jaso barri du
Sopelako Salerosle Elkarteak, herriko
dendarien alde egiten duen lanari esker.
Amaya Garcia da elkartearen presiden-
tea, eta sektoreak bizi duen egoera
larriaz egin du berba.
—Zein da Salerosle Elkarteak egiten
duen lana?
—Gure helburua herriko komertzioak
sustatzea da, eta apurka-apurka hazten
joatea. Horretarako hainbat ekimen egi-
ten ditugu, zozketak adibidez. Egin
dugun azken jarduera ‘euro-euria’ izan
da; hiru egunetan zehar pailazo bi ibili
dira herrian sei mila deskontu-txartel
banatzen, eta oso arrakastatsua izan da.
Baina egoera larria da, erosketek behea
jo dutelako eta jendeak ilusioa galdu
duelako, eta horrek eragina du herrian. 
—Gabonetarako zer edo zer berezirik
prestatu duzue?
—Merkatal-gune handietara joan beha-
rrean, sopeloztarrek herrian bertan eros-
ketak egitea gura dugu. Horretarako,

1.500 euroan baloratutako saskia zozketatuko dute Gabonetan

azaroaren 17tik urtarrilaren 5era arteko
zapatu arrastietan 20 dendak baino ge -
hiagok komertzioa zabaltzea erabaki du -
gu. Azken hamar urteetan Sopelako
komer tzioek ez dituzte ateak zabaldu za -
patu arrastietan. Ia horrela jendeak eros-
ketak herrian bertan egitea lortzen du -
gun. Gainera, Sopelan ia-ia gabonetako
erosketa guztiak egiteko aukera dago.  
—Erabaki hori eztabaidagarria izan dai-
teke hainbatentzat, langileek zapatu
arrastietan lan egin behar dutelako...

—Ez, leku gehienetan zapatu arrastietan
zabaltzen da, Sopela eta Bizkaiko beste
herriren bat kenduta. Gainera, jendeak
momentu hori baliatzen du erosketak
egiteko, astean zehar lan egiten du-eta;
pozik daude erabaki honegaz. Horretaz
gain, komertzioak zabalik egonez gero
bizitasuna ematen diote herriari. m

Amaya Garcia > Sopelako Salerosle Elkartea

“Jendeak herrian erosketak egitea gura
dugu, merkatal-guneetara joan beharrean”

«Egoera larria da, jendeak
ilusioa galdu du eta

horrek eragina du herrian»

[sopela]



[lemoiz]

Bileretan hamar bat lagun inguru batzen da 

“Herrian euskararen egoeraz kez -
katuta dagoen orori ongi etorri ”

Koixi euskara taldea> euskara Lemoizen barrena zabalduz

Aurten lehen aldiz, martxan jarri dute
Lemoizen euskara taldea, eta ordutik
bidea egiten ari dira Lemoizko hainbat
lagun helburu bakarragaz: euskararen
erabilera sustatu. Horren berri izan, eta
gehiago ezagutzeko asmoz, UK Koixi
taldeko kide batzuekaz mintzatu da.
—Zer dela-eta erabaki zenuten euskara
taldea Lemoizen osatzea?
—Bertoko eskola arduratuta zegoen
umeek gero eta gutxiago erabiltzen zute -
la  ko euskara. Hori dela-eta, eskolak
elkarteak zein Udala bilera batera deitu
zituen, eta talde bat osatzea proposatu
zien. Horren ostean, aurtengo otsailaren
8an egindako bileran, taldea behingoz
sortzea erabaki genuen.
—Nortzuek osatzen duzue taldea?
—Taldean herriko elkarte gehienek
parte hartzen dute ahal den neurrian;
baina, taldea erabat irekia da; izan ere,
euskarak bizi duen egoeraz arduratuta

dagoen edozeinek parte har dezake. 
—Zelako harrera izan duzue herrian?
Orain arte antolatutako ekimenetan
jende askok parte hartu du; berbarako,
mendi-martxan zein herri-lasterketan
100 pertsona inguru batu ginen.

—Orain arte zer ekimen egin duzue
euskara sustatzeko?
—Helburu nagusia, esan bezala, Le -
moizen euskararen erabilera bultzatzea
da. Horretarako, bi lan-esparru ikusten
ditugu. Alde batetik, elkarte bakoitzak
pentsatzea zer egin dezakeen euskara
sustatzeko. Bestalde, helburu hori bete -
tzeko, euskara sustatzeko alegia, ekimen
hauek antolatu ditu Koixik,  besteak bes -
te: aurkezpen-jaia, ikastaroa, men di-
martxa eta herri-lasterketa.m

«Herrian harrera oso ona
izan du Euskara taldeak;
jendeak parte hartu du»

[berango]

Azken urteotan hainbat musika
taldetan ibili da Itziar Castrillo
saxofoi jolea: Sutik, All Jazzera,
Katamalo e.a. Berangoztarra The
Travelling Brothers Big Band
taldeagaz dabil egun, eta
kontzertua eskainiko dute Sopelan
abenduaren 14an.

—Txiki-txikitatik ibili zara musikaren
munduari lotuta, ezta?
—Bai, musikagaz lehen urratsak Ander
Deuna Ikastolan eman nituen. Be ran goko
Udal Musika eskolan Lurdes U ran gagaz
eta Juana Mari Calatraveño gaz solfeo ikasi
nuen eta horren ostean, saxofoia aukeratu
eta erdi mailako zein goi mailako ikaske-
tak egin nituen saxofoi klasikoan.
—Ikasketak amaitu, baina saxofoiari
lotuta jarraitu zenuen...
—Ikasketak amaitu eta hor hasten da
musikariaren ibilbidea. Nik hasieratik argi
izan nuen irakaskuntza izan zitekeela
bideetako bat, eta 2002. urtetik saxo ira-
kaslea naiz Durangon.
—Irakasle izateaz gain, ibilbide luzea
egin duzu hainbat musika-taldetan.
—Formakuntza klasikoa izan nuen, baina
orain dela sei urte, musika modernoan eta
jazzean murgildu nintzen, eta hor nabil
ikasten. Izan ere, musikaria etengabe ari

da ikasten, bere musika-tresna ezagutzen
eta horregaz esperimentatzen. Musikaria
naizen aldetik ez ditut inoiz eszenatokia
eta zuzenekoak alde bateri utzi. Sutik tal-
dean hasi nintzen, eta gero All Jazzera tal-
deagaz hainbat urte eman genituen funk-
rock-a egiten eta Euskal Herri osotik
ehundik gora kontzertu eskaintzen. Oso
oroitzapen onak ditut sasoi horretakoak.
Azken aldian Katamaloren sei kontzertu-
ko biran parte hartu dut. 

Berangoztarra Free Ends taldeko kide ere bada

“Musikaria etengabe ari da ikasten, bere musika-
tresna ezagutzen eta horregaz esperimentatzen”

Itziar Castrillo > Saxofoi jolea

—Eta egun zein proiektutan zabiltza?
—The Travelling Brothers Big Band
proiektuaren parte naiz. Leioako blues
seikote honek oso proiektu interesgarria
jarri du abian, eta Sopelan kontzertua
eskainiko dugu abenduaren 14an.
Horretaz gain, Durangoko hiru gaztere-
kin batera Free Ends taldea osatu dugu,
lagunak garelako eta batez ere modu
askean jo gura dugulako. Jazz standarra-
gaz hasi gara, non amaituko ote? m



Plentzia

Eztarriak berotu, abenduan badaukagu
zer abestu-eta

[herriak]

ZALDI-PROBAK
URDULIZEN ABENDUAREN
7TIK 11RA BITARTEAN
Urtero legez, aurton ere, zaldi-probak
helduko dira eskualdera, Urdulizera hain
zuzen. Horrela, zaldi-probetan parte
hartzeko izena emon duten parte hartzaileak
Iparralde probalekuan ikusteko aukera
izango dugu, hilaren 7 eta 11 bitartean.
Hilaren 9an ez da izango probarik; beraz, lau
eguneko lehiaketa izango da. Proba guztiak
gaueko 21:00etan izango dira. Bertara, ohi
legez, Bizkaiko zaldi onenak hurbilduko dira.
Lehiakideek 4.500 euroko sari nagusia lortu
ahalko dute; hortaz, borroka latza biziko
dute lehiakideek; azkenik, jakiteko nork
mugi dezakeen 900 kiloko harria distantzia
luzeagoan. Momentuz, guztira 12 lehiakidek
parte hartuko dute norgehiagokan. 
Hortaz, zaldi-probak gogoko izanez gero,
Urdulizko Iparralde probalekura hurbildu, eta
goza egizu!

PLENTZIAKO II. POSTAL
LEHIAKETA ABIAN
Iaz bezala, aurten ere etxeko txikiek zein
gaztetxoek aukera izango dute postal polit
bat egin, eta Plentziako Udalak antolatutako
lehiaketan parte hartzeko. Lanak aurkezteko
epea abenduaren 7an amaituko da; sari-
banaketa, barriz, Goñi Portalen izango da
abenduaren 24an eguerdiko 12:00etan.
Beraz, gabonen giroaz guztiz jantzita
gaudela, buruari eragiozu postal eder eta
originalena egiteko.

Plentzia Kantagune taldeak herria kantuz girotuko du

Gabonak hortxe ditugu; hala esaten
digute behintzat kaleak apaintzen
dituzten zuhaitz zein argiek. Eta garai
hauekaz batera, kantazale ugarik ezta-
rria berotzen hasi, eta urteroko erreper-
toriogaz lagunduta kaleak girotuko
ditu; horrela gertatuko da Plentzian,
bederen. Izan ere, bertako kantazaleak
gargarak egiten hasi dira, abesteko hi -
tzorduetan kale ez egiteko. Abenduan
Plentzia Kantagune Elkarteak hainbat
ekimen antolatu ditu abendua abestuz
pasa dezagun; horien artean, abendua-
ren 6an “KANTUJIRA” ekimena anto-
latu dute. Horretan, bertaratutakoek
beta izango dute Plen tziako Alde
Zaharrean abesteko; bada, eguerdiko
13:00etan Elizako pla  zan lotu dira, eta,
esan legez, orduak egongo dira betiko
kantuez herriko kaleak girotzen.
Gainera, indarrak hartu, eta abesten
segitzeko poteo txikia egingo dute bitar-
tean herriko tabernaz taberna. Baina, ez

pentsa, ez da horretan lotuko kantarien
kontzertu herrikoia; hortaz, abenduaren
14an arrastiko 19:00etan, Plentzia Kan -
tagunea gabon-kantak entseatzeko ba -
tuko da Kristo baselizan. Horren oste-
an, baina, bertan bildutakoek poteo
txiki bat egin, eta kaleetan kantuz ibili

ahalko dira. Azkenik eta jadanik gabo-
netan murgildurik, Plen tzia Kanta -
guneren eskutik ere, abenduaren 22an
eguerdiko 13:00etan Eliz enparantzan
batuko dira herrian barrena ondo pasa-
tuz kantatzeko. Ekimen horien xede
nagusia zera da: beti bizirik egondako
tradizioari eustea, eta noski kaleak eus-
karazko abestiez girotzea. Horrenbestez,
kantazalea izanez gero, hortxe aukera
parebakoa! m

«Abenduaren 14an
19:00etan    Kristo baselizan
Kantagunek antolatutako
entsegua egongo da»

[agenda]

Abe. 5 - Abe. 21
Zuon ekitaldiak iragartzeko • Posta elektronikoa: agendauk@aldizkaria.biz • Tf. 94 491 13 37

ERAKUSKETAK

PLENTZIA
4Berdintasunari buruzko argazki-
lehiaketako irudiak. Abenduaren 14
arte. Goñi Portalen.

ERANDIO
4Angel Manuel Ruiz Mendozaren
margoak. Abenduaren 14 arte.
Astrabuduko kultur etxean.

GETXO
4Bosteko. Abenduaren 4tik 30era.
Algortako Torrene aretoan.
4Argazkiak: La Nueva Era.
Reivindicacion y lucha de un
pueblo. Abenduaren 9an. Areetako
Getxotik Mundura karpan.
4Laurita Silesen marrazkiak.
Abenduaren 19tik urtarrilren 4ra.
Algortako Kultur Etxean.

LEIOA
4Gorakada Antzerkiaren XXV.
urteurrena: txotxongiloak.
Abenduaren 13tik urtarrilaren 27ra.
Kultur Leioan.

ANTZERKIA

GETXO
4Kontularien kluba. Abenduak 14,
19:00etan. Algortako Kultur Etxean.
Doan.
4Ipuinaren ordua. Abenduak 20,
18:00etan. Villamonteko haur-
liburutegian. Doan.

LEIOA
4Nadie lo quiere creer (La
Zaranda). Abenduak 14, 20:30ean.
Kultur Leioan. 15 euro.

SOPELA
4Amar no es dominar. Abenduak
16, 18:00etan eta 19:30ean. Kurtzio
Kultur Etxean. 3 euro.

MUSIKA

ERANDIO
4Dantzaldiak. Abenduak 9 eta 16,
17:30ean. Altzagako azoka zaharrean.
4Euskal kantu liriko barria.
Abenduak 15, 20:00etan. Astrabuduko
kultur etxean. 3 euro.

GETXO
4Gringo. Abenduak 13, 20:00etan.
Algortako Usategi tabernan. Doan.

The Travellin’ Brothers Big Band Sopelan 
Christmas Special gabon-kantez osatutako diskoa grabatu barri du
Leioako The Travellin’ Brothers taldeak eta aurkezpen-kontzertuak
eskainiko dituzte datozen asteotan. Leioan joko dute Gabonetan
baina, horren aurretik, Sopelan ere izango dira, Big Band eta guzti:
abenduaren 14an izango da kontzertua, 21:00etan, Kurtzio Kultur
Etxeko areto nagusian; sarrera 9 euro kobratuko dute. Disko barria
osatu dute sei abestigaz: gabon kanta euskaldunakaz batera,
Ameriketako abestiak ere grabatu dituzte. Bertsio bitxiak ei dira seiak,
swing & blues-en erritmoan; eta bideoklipa ere estreinatzekotan
dabiltza. Animatu eta hurbildu, kontzertu gitxi emongo dute-eta.

• Non: Kurtzio Kultur Etxean  • Noiz: Abenduak 14, 21:00etan

4Talk of da town. Abenduak 15,
20:00etan. Areetako Andres Isasi
Musika Eskolan. 10 euro.
4Jazzte Borrazzte Band.
Abenduak 20, 20:00etan. Romoko
Billares tabernan. Doan.

LEIOA
4Leioako Gazte Orkestra.
Abenduak 20, 20:00etan. Kultur
Leioan. 4 euro.
4Gau flamenkoa: Raul Mico + Las
Migas. Abenduak 21, 21:00etan.
Kultur Leioan. 20 euro.

ZINEMA

GETXO
4Wilaya. Abenduak 7, 21:00etan.
Areetako Andres Isasi Musika
Eskolan. 2,90  euro.
4Madagascar 3. Abenduak 9,
17:00etan. Areetako Andres Isasi
Musika Eskolan. 2,10  euro.
4Almanya. Willkommen in
Deutschland. Abenduak 14,
21:00etan. Areetako Andres Isasi
Musika Eskolan. 2,90  euro.
4Frankenwinnie. Abenduak 16,
17:00etan. Areetako Andres Isasi
Musika Eskolan. 2,10  euro.

SOPELA
4La dama de hierro. Abenduak 13,
18:00etan. Kurtzio Kultur Etxean.

BESTEAK
GORLIZ
4Bizkaitar Saltsan ipinitako
Barraskiloen V. Lehiaketa.
Abenduak 8, 8:00etatik aurrera. Eliz
Plazaren atzean.

BERANGO
4Bigarren eskuko merkatua.
Abenduak 8, 11:00etatik 14:30era
eta 16:30etik 18:30era. Pilotalekuan.

PLENTZIA
4Kantaguneren entsegua.
Abenduak 14, 19:00etan. Kristo
baselizan.

LEIOA
4Nekazaritza eta abelzaintza
azoka. Abenduak 16. Bulebarren.

LEMOIZ
4Izenadubara urteera. Abenduak
17, 17:20an. Armintzako autobus
geltokitik. 7 euro (izena aurrez
emon).

Info+: travellinbrothers.com

4Musika

[albuma]

Paperetik harago

Argazkiak: Asier Mentxaka

Argi dago liburuetako istorioek, sarri, orriak gainditzen dituztela eta
bestelako esparruak bustitzen dituztela. Baina komikiakaz gertatzen
dena ezohikoa da: jendearen bizitza ere bustitzen dute askotan. Horren
lekuko dugu Getxoko Komiki Azoka arrakastatsua: azaroaren azken
aste akabuan egin zuten XI. edizioa. Aurten Manga Azokatik banatu
dute eta, horrenbestez, azoka bi izan dira Areetako karpapean.

[UKirudia][argazkia]

Plentzia
postal bihurtua
Jakin badakigu, uda heldu,
eta Plentzia udatiarriez lepo
betetzen dela; hondartza
ederrak, eta inguru
erakargarriak izatea
ezinbestekoa da jende
ugarik Plentzia aukeratzeko.
Antza denez, aspaldiko
garaietan ere jendeak
ordurako Plentzia opor-leku
legez ezagutzen zuen;
udako postaletan haren
irudia agertzeak hori
adierazten digu, bederen:
askok, sarritan postal horiek
izaten baitituzte oporretako
irudi. Postal hau
Donostiara bidali zutela
emoten du, hori irakur
daiteke zigiluan.

Xabi Paya

[berbetan]

Testua: I. Sagarminaga / Argazkia: Asier Mentxaka

Bertsotan bat-batean 13 urtegaz hasi zen Xabi Paya (Getxo, 1982); ezagunak dira horretan bere jardunak eta lorpenak. Itzul -
pengintza eta Interpretazioko (EHU) euskarazko lehen promozioko lizentziaduna. HUEZIn (MU) Ikus-entzunezko Ko mu ni -
kazioko irakasle izandakoa. Multimedia komunikazioa eta gidoigintza masterrak egin ditu. Birminghamen emon ditu urte bi,
han Europako kultura modernoak masterra ere egin du. Datorren urtean Ameriketara ei doa ahozko inprobisazioaz iker tze -
ra. Egun, Irakurle Université de Pau et des Pays de l'Adour-en (UPPA), Euskal Ikasketetan irakasle Baionan, euskara es ko lak
emoten Pauen. Bizitza amets (Calderon de la Barca) itzulpena kaleratzekotan da, zenbat buelta emango ete zizkion ber tso-
lerro bakoitzari, buruz, gaztelaniaz eta euskaraz, botatzeko gai denean! Desio izeneko tranbia (Tennessee Williams); Pe  ter
Pan eta jaka eskarlata (Geraldine McCaughrean), Maite nuen (Anna Gavalda) eta Herria (Marie Darrieussecq) ere itzuli ditu.

—Zer egin duzu Birminghamen?
—Aspaldi bi Xabi existitzen ziren nire
baitan: bata, Xabi itzultzailea, kanpora
joan nahi zuena, itzultzaile batek kanpo-
an pasatu behar duelako denbora asko,
hizkuntzekin harremanetan… Amerikan
egona naiz, baina, Ingalaterran inoiz ez.
Bestea, Xabi bertsolaria; “txapelketa da -
tor…”. Gogo bizia nuen. Txapelketa ira-
bazi eta gero, gogoeta garaia bizi izan nu -
en, “zertarako nahi nuen?”; konturatu
naiz, batez ere gogoa neukala bertsolari
nintzela erakusteko; ez bakarrik Frediren
anaia! Argi dago, bertsolariak irabazi zuen
hasieran, baina bestea ez zen isiltzen. Az -
ke nean, aukera oso polita sortu zitzaidan:
Birminghamera unibertsitatera joatea
Eus kara eta Euskal Kultura irakasle, ira-
kurletza proiektuan. Karamelutxo bat!
Eus karaz gain, euskal kulturako eskolak
ere eman behar nituenez, aprobetxatu
nu en, masterra egiteaz gainera, distan tzi -
a ra Eusko Ikaskuntzako Euskal Ikas ketak
graduondokoa egiteko, lehen HUHEZIn
Euskal Kulturgintzaren Transmisiokoa
egin nuen… Euskara irakasle izateko be -
harrezko tituluak baditudala uste dudala-

ko, baina kulturan? Nork ematen du eus-
kal kultura? Han nengoela, zinema Bir -
mingham en oso garrantzitsua zela antze-
man nuen, eta hortik erakar nitzakeela...
Baina, Balada triste de trompeta euskal
zinematzat hartu behar nuen zuzendaria
euskal herritarra delako?
—Betiko eztabaida!
—Hori da. Hasieratik ezetz erabaki nu -
en; hori espainiar espektroak sustatuko
zu elako... ‘Guretzat’ jo nituenak eraman
nituen, Arriya, 80 egunean e.a.; zuzenda-
riekin eta foro bat antolatu genuen. Hori

delako ez bakarrik euskaraz egiten den
zinema, baizik eta euskal errealitatetik eta
errealitatearentzat egiten dena. Ge ro, La -
rry Trask euskaltzainaren omenez urtero
hitzaldi berezia sortzeko aukera eduki nu -
en. Ohorezko hitzaldi mota horiek oso
tipikoak dira. Trask hil eta urte gitxira be -
re alargunak Birminghamgo Unibertsi ta -

teari senarraren funtsa osorik eman zi on.
Izoztutako ogiz beteriko kutxak aurkitu
nituen han! Liburuok katalogatzen eman
ditugu urte biok; hurrengoa da ho ri he -
men jakitera eman, transkribatu be ha -
rreko esku-izkribu batzuk ere… Hain bat
kontu sortuta edo, Oxfordetik harrema-
netan jarri ziren nirekin, mundu mailan
nahiko famatua den Iberiar Ikasketen Fo -
roaren harira; galegoa, portugesa, katala-
na, gaztelania, aragoiera e.a. Euskara inoz
ez. Oxford lako unibertsitate batean Eus -
kal Akademia Iberiar Ikasketen arlotik

zertan dabilen erakusteko interesgarria
ze la iritzita, aurrera egin nuen... “Na zio
izaera gurutzabidean” jarri genuen gai -
tzat, hizkuntzak eta kulturak hainbeste
gu rutzatzen diren gizarte honetan, no la
eraikitzen duen norbaitek bere nazio iza -
era… Ikus-entzunezkoen eta literatura-
ren bidez egingo genuela adostu ge nuen.

“...bata, Xabi itzultzailea, kanpora joan
nahi zuena; bestea, Xabi bertsolaria,
“txa pelketa dator…”, gogo bizia nuen”

Plaza eta Akademia!



Harrituta lotu ziren ponentzia ge hien eus-
kal arlotik aurkeztu zirelako; 16 au keratu
zituzten, tartean: Amaia Ne re kan, Josu
Ame zaga, Ur Apalategi, Mari Jo se Ola zi -
regirenak e.a. Beste leku batzuetan ere hi -
tzaldiak eman... esango nuke, lan pi la egin
dudala. Denbora gehiago nuen, he men
inertzia asko ditugulako, edo neuk gehia-
go: bertsoarenak, euskaldun izatearenak,
zenbat manifa, zita, Durangoko Azo ka…
Denak bat-ba tean agendatik de sa ger tu zi -
tzaizkidan; au kera izan nuen lan ba tzuk
gusturago egi teko eta euskararen, Eus kal
Herriaren edo euskal kulturaren me sede
izan daitezkeenak egiteko ere bai. Etxe pare
Ins ti tu tuaren sorrerarekin ere koin tziditu
dut, eskuzabalik hartu dituzte nire proiek-
tuak, beraientzat ere aukera ona zelako...
—Guztiz ez zenuen utzi bertsolaritza?
—Bertsotan askotan egiten dut neure bu -
ruarekin, nahi gabe, askori gertatuko zai -
gu, neurriaren barruan pentsatzea, errima -
tzea… Han erabat uztea erabaki nuen; 3-
4 hilabetera, berriz! Hori bai, ikertzeari
ekin nion. Euskal Herrian gaur egun da -
go en hutsune handienetarikoa da; bertso-
laritza izan zitekeenean munduko ahozko
inprobisazioaren aitzindari ikergai gisa,
Aka demian, unibertsitatean ez dago bide-
rik. Ikerketa egin nahi nuen, oso argi neu-
kan: bertsolaritza ikertzeko tresna bat sor -
tu nahi nuen. Erabili diren teoria guztiak
zu kutu eta hortik taxonomia bat atera,
tres na bat. Taxonomia esan dezagun dia-
mantea dela, horren erdian bertsoa edo
sai oa jarriz, zuk erabakitzen duzu zein
kris taletatik begiratzen diozun. Ikerketa
as ko daude egin gabe! Ikuspegi feminis-
tak, adibidez, ahozko inprobisazioaren ba -
rru an, ematen duen lehenengo ondorioe-
tako bat da dena gaizki egin dela. Eta,
emakumea Euskal Herrian oso garrantzi -
tsua izan da ahozko tradizioan, transmisi -
o an, baina ez dago jasota. Ikerketa egiteko
aukerarik hemen ez dut izan. Ikerketari
esker neurri han di batean, ezin ziurtatu,
baina datorren urterako Amerikako Oral
Tradition Cen teren ikerketa-beka edo

eman didate. Munduko leku onena ez ba -
da, hortxe-hortxe; pena ere ematen dit,
hain urrun joan behar hemen iker geneza-
keena aztertzeko! Eusko Ikaskuntzako gra-
duondoko tesina ere ‘Bertsolaritzak no la -
ko aberria eta abertzaletasuna sortu duen
historian zehar’ gaiari buruz egin nuen.
Da tu zoragarri eta izugarriak ondorioztatu
ditut. Literaturan egiten da: zein da kano-

na, zein periferikoa; bertsolaritzan ere ba -
da go! Arabako bertsolari bat inoiz ez da
egon finalean; zergatik? Kanon bat existi -
tu ko da orduan; zein? Hori dana azter dai -
teke literatura idatzian bezala; ez da egi ten!
Kanpoan egin beharko da. Tristea da. 
—Ez duzu bertsolaritza utzi inondik
inora. Azken itzulpenean ere ibili zara!
—Egia da; horretan ere... Nire lehenengo
saioan, Herri Urratsen, aurkezleak Xabier
Paella bezala aurkeztu ninduenean ez
banuen utzi! Ezinezkoa da, gehiegi gusta -
tzen zait. Baina beste era batera ulertzen
dut eta uste dut ulertu beharko ge nuela,
oro har; ulertuko dugula. Txa pel keten
bomm-a ezin izango da etengabe gertatu... 
—Ez zara txapelketara aurkeztu. Hiru uri -
bekostar finalaurreko berean. Zer iritzi?
—Garai batean, “Euskal Herrikora heldu

nahi dut!” nioen, baina, aurkeztu (2009)
eta, ordurako ere konturatu nintzen, aka -
so, txapelketako bertsolaritza ez zitzaidala
hainbeste gustatzen. 2001ean, agian, ber -
tsolaritzaren abangoardia txapelketa zen;
innobatzeko, inprobisatzen hobetzeko
ber tsolariek behar zutela, tira egiten ziela-
ko... Maialenen “Kaixo Maialen zer mo -

duz?” bakarkako hark bertsolaritza bera al -
datu zuen, azken puntua garrantzitsu iza-
tetik garrantzitsu izatera bai, baina bertso-
aren hezurdurari garrantzia ematera pasa
zen; bertsolaritza deskriptiboa sustatu zen,
ez analitikoa... Orain aurrerapauso handi -
e nak txapelketatik kanpo ematen dira.
Orain, txapelketa pasa da, argi eta garbi,
promozio-bide izatera... Nik sentitu nuen

bertsolaritzak beste zerbait eman behar
zidala. Publikoarekin konektatzea eta
umorea asko gustatzen zaizkit, komunika-
zioa mugarik gabe. Txapelketa umorea da,
baina parametro jakin batzuetan; zortziko
txikian, inoiz ez bakarkakoan... Jartzen ba -
dituzu 8 bertsolari itxaron gelan, seik nor-
bait hilko dute, zazpigarrenak bere emaz-
tearen haurdunaldia aipa, baina 3. bertso-
an umea hilko da... Gizarte honekin bat
dator; drama... Noiz irabazi du azkenekoz
Oscar bat komedia batek? Orain gitxi arte
ez zen planteatzen bertsolari bat txapelke-
tara ez aurkeztea, jendeak sinesten edo du -
e lako gure bizitza txapelketan bizitzea de -
la; akaso gehiegi komunikatu da filosofia
hori. Finean, asko arrazoi dezaket, baina
badago arrazoitu behar ez dena: ez nuen
gogorik. Ingalaterran beste mun du batean

egon naiz. Imajinatzen dut batzuk orain
ze lan egongo diren... Hori biziko nuke ba -
karrik baldin eta nire txapelketarekiko an -
bizioa, irabazteko gogoa handiagoa balitz.
Ezen ez da jendeari kantatzeko gogoa, nik
kantatzen diodalako! Saio nahikotxo dut,
batzuk oso bereziak... BertsoTrikiband,
Getxoko Banda eta trikitilari batekin, go -

goa pizten dit; musikaren bidetik emateko
asko dagoelako! Esaten didate “erretiratu
egin zara!”, 30 urte ditut! Agian hurrengo-
an gogo izugarria, “Txapeldun izan dut!”
sentitzen badut... Horrek eraman behar
zai tu txapelketara. Orain zer lortuko nu -
ke? Plaza gehiago? Oraingoz ez dut gehia-
go nahi; izen hobea? Beste txapel bat? Niri
lehenengoak egin zidan ilusioa... Argi utzi

nuen! Saltoka ibili den bertsolari bakarra!
Gaztelaniaz kantatu... Ez dakit horregatik
den, baina Iparraldetik ez didate deitu! Ez
naiz tropeleko bertsolaria, nire berezitasu-
nak ditut, eta gustatzen zaizkit! Eta hara,
azkenean, erori naiz, ematen du gogorik
eza beti asko justifikatu behar duzula. Ge -
hiago arduratuko ninduke plazan gus tu ra
ez sentitzeak, gogorik ezak; baina ba -
dudanez... Baina, Xabi bertsolaria apur
bat aka de mizatuko dela ziur nago. Ber tso -
la ri tzari Akademian eman ez zaion arreta
ema tea lortu ahalko banu... eta inguruko
eko sis te mari! Ingalaterran hitzaldi gehie-
nak hala has ten nituen: “Euskal He rria,
euskaldunak omen dira Europan dauden
izaki zaharrenetariko batzuk. Lehen li bu -

rua 1545ean idatzi; 1800 arte ia ez da lite-
raturarik; bitartean zer? Lo? Atxagak litera-
turaz trikuaren irudia... Literatura lo, agi -
an; baina herritarrak? Kultura? Kan tu an
ibi liko ginen, ipui nak kontatzen, sermoiak
en tzuten, biologikoki prestatuta gauden
ahozko jardunen ba tean...”. Izaera globale-
ko literaturari kasu egiten jarraitzeak,
agian, berdinduko gai tu; baina gure izatea

aurkitzen ez digu la gunduko. “Txikia ede-
rra, ezberdina, zo ra ga rria”... Orain idaz ten
oso onak gara, bai na ahozkoa da gure
esentziaren beste parte bat! Esan go dugu
gure hizkuntza kamutsa de la, ez da bilela,
ez duela funtzionatzen... ahoz koari uko
eta saiatu bagara idatziz ja so takoaren
kopia bersor tzen, jakina! Ara zoak izan
behar ditugu ezinbestean!
Besteak txapelketan: promozio-bide bada,
batzuei oso ondo datorkie. Zor tzientzako
lekua baino ez! Eta bertsolaritzan kanona
berdin-berdin existitzen da. Halere, zein
di ra parametroak? Hel burua? Mugimen -
du moduan zer transmititu nahi dugu?
Gal du egiten naiz, benetan. Egia, txapel-
ketari edo gaiei begira, askoz ere existen -

tzialistago nago. Txapel ke tak ez ote du
zen tzu hori galdu? Besterik gabe egin be -
har da? 1935ean sortu, bereziki, alderdi a -
ber tzaleek bultzatuta, aberriaren eraikun -
tza rako tresna gisa... Hori, esango nuke,
be te tzen duela. Euskal He rrikoan gai ba -
tzu ei txalo jo zitzaien; ber tsolari moduan,
ez da sintoma ona... Bes talde, Fredi, Arra -
te eta Jone; hiru kasu oso ezberdin. Arra -
tek dau ka bide “errazena”; finalean egote-
ko mo duko hautagaia bada, teknika ona,
egin be har duena: aurrera! Jonek, finalean
sar tu, lekua berreskuratu nahiko du, urte
ba teko kontua ez zela izan erakutsi, ez
dakit nor ez zegoelako... Gure anaia santu -
ak ez zela aurkeztuko esaten zuen. Gogoa
sortuko zitzaion, anbizioa. Bizkaiko Txa -
pel ke tan gehien egon denetakoa izango da,
Igor, Unai eta Iratxerekin. Ber tso lari oso
ona da, baina be re izaera artistarena da:
sor de zake 10eko bertso bat ala 0koa. Txa -
pel ketan hori ez da one na, hobe dira 6ko -
ak. 10+0 batezbestekoa 5, 6+6=6. Pla za -
rako, akaso, 10ekoa deituko dute... Anai -
ak pla za nahiko ditu, sare batzuetan asko;
ez da kit gaztetxeetan be rak baino ge hiago
abestu duenik dagoen! Nahiko se gu ru da -
bil, batuaz egin du... Ge rora ikasi genuen
bizkaiera; nik 17 ur terekin, “ikasi beharko,
edo Bizkaiko ber tsolarien ar tean oso arraro-
ak gara!”, bertsotara 2004an pasa nuen,
lanketa berezia eskatzen du... m

“Lehen, abangoardia txapelke ta zen;
innobatzeko... Orain aurrerapauso

handienak hortik kanpo ematen dira”

[berbetan] [xabipaya]

“Bertsolaritza zatekeenean mun du ko
ahozko inprobisazioaren ai tzin dari iker -
gai gisa, unibertsitatean ez du biderik”

“Esaten didate “erretiratu egin zara!”,
30 urte ditut! Baina, Xabi bertsolaria
apur bat akademizatuko dela, ziur”

Itzulpengintza. Azkena, La vida es sueño (Calderon de la Barca)

—Horretan ere bertsolaritza lagun!
—Ez da erraza izan. Beldur naiz jendeak
nola hartuko duen. Azkenaldian ge hien
antzerkia itzuli dut, taularatzen de na; bizi
dena, zoragarria! Desio izeneko tranbia
itzultzea “marabillosoa” izan zen, baina
ez zen bizi; hori ere an tzerkia zen, baina
ez hau bezalakoa. Li teratura Unibertsala
zerrendan ikusi nuenean... Zoragarria da!
3.319 bertso-lerro, neurtuta eta errimatu-
ta; Maslowren piramidearen onarrian
dau den gaiez: bizitza, ametsa, ardura e.a.
Ingelesez idatzi izan balu, Shakespeare!
Errimatuta eta neurtuta itzu li behar nuela

erabaki nu en, neurria errespetatuz! Ha la -
koak bes te modu batzuetan ere euskara-
tu dira; euskal neurrira egokitzea ere pen -
tsatu nuen; beste hizkuntzek nola egin
duten ere aztertu nuen.... Baina, zergatik
ez ahalegindu da goen horretan?! In for -
ma zioa sartzeko leku gehiago be har ba -
da, beste lerro bi gehitu; hau da, neurria-
ren silaba kopurua moldatu beharrean,
bes te estrofa oso bat sartuz egokitu in -
formazioa. 10 orrialde gustura egiten di -
tuzu, erronka da, Inga la te rran egin nu en,
trenetan askotan; baina, obra osoa?! Ha -
lere, izugarri gozatu dut! Erri ma manten-

du dut, zelanbait, euskaraz errima aso -
nanterik ez dagoelako, kontsonantea ja -
rri dut, gehiago errimatu. Edukia, begira
nola fusionatuko diren Xabi biak: poema
aztertu, helburu komunikatiboa, erretori-
koa zein da? Gero, esaten duena esaldi
bitan jarri, edertasunez, errimaz eta neu-
rriz. Itzultzeko beste modu bat izan da.
Akademian agian postmodernoa dela
esango lukete. Helburua, forma, edukia
zaindu, eta saiatu naiz denetan parean
ibiltzen. Ezohiko zerbait izan da. Eran -
tzuna? Irakurri duten hurbilekoak eta edi-
torea pozik, baina jendea… 



[mikelalonso]

[fotografia]

Erraldoiaren erraiak

Argazkiak: Mikel Alonso

Mikel Alonso argazkilari bilbotarra pribilegio handiaren jabe izan da, egun batzuetan
behintzat; Lemoizko Zentralera sartu, eta 30 urteotan gitxi batzuek ikusi dituzten harresi
barrukoak eta txoko ezkutuenak argazki egin ditu . Porlanaren artean bide egiten duen

natura irudikatzeaz gainera, gure herriko garai bateko “sinbolo” esanguratsu baten museo
arkeologikoa erakutsi gura izan digu. Antza denez, gure herriko historiaren atal
garrantzitsua idatzi duen protagonista hilak, oraindik ere, badauka zer esanik.

[mikelalonso]

[fotografia] [mikelalonso]

“Jendeak ilusioz begiratzen zien garai barriei; horrelako
mobilizazioak egin izan ez balira ez zen Zentrala itxiko”

Juan Luis Olaran Sustatxa > Mugimendu antinuklearreko kide ohia

Juan Luis Olaran Sustatxak gazte
sasoian bizi izan zituen Lemoizko
Zentralaren borrokaren une gorenenak;
Uribe Kostako komite antinuklearrean
aktiboki parte hartu zuen lemoiztarrak,
eta denbora luze igaro arren, Olaranek
oso ondo gogoratzen ditu bertan gerta-
tutako guztiak.
—Zelan bizi izan zenituen borrokaren
garai horiek?
—Giro oso itxaropentsua zegoen; jen-

dea baikorra zen; mugimendu antinu-
klearrean aritzen zen jendeak pentsa -
tzen zuen zentrala ixtea lortuko zuela.
Franco bi urte lehenago hil zen, eta jen-
deak ilusioz beterik begiratzen zien
garai berriei, izan ere, jendeak pentsa -
tzen zuen demokraziak gauzak aldatuko
zituela. Oro har, jendeak bazeukan lan
egiteko gogoa; eta nik zinez uste dut
horrelako mobilizazioak izan ez balira,
ez zela lortuko Zentrala ixtea. Herri-

mo bilizazioei esker, besteak beste gaur
ez dago zentralik Lemoizen.
—Zeintzuk ziren mugimenduaren
berezitasunak?
—Mugimendua erabat asanblearioa
zen; asanbleak erabakitzen zuen zein
bide jarraitu, gauzak zelan egin; asan-
bleak dena erabakitzen zuen. Asanblea
horietan ez zegoen liderrik; nahiz eta
kasu batzuetan bozeramaileak izan, tal-
dean ez zegoen liderrik. Niri iritziz mu -

gimendu hori demokratikoena izan zen;
asanbladak ildoa zehazten zuen gauza
guz tietarako, eta horrek hain zuzen, egi-
ten zuen mugimendua demokratiko. 
—Zentralaren mamuak leku berean
jarraitzen du; hainbat hipotesi darabil
jendeak zentralaren inguruan…
—Zentral nuklearra itxi eta hamar urtera
Zentral termikoa egiteko proposamena
jarri zen mahai gainean, garai hartan
Iberduerok aurkeztu zuen zentral termi-
koaren proiektua; halere, zehazki ez daki-
gu benetan zer gertatu zen ez egiteko;
agian zentral termikoa Zornotzan egin
zelako, hemen egitea ez zuen merezi....
Orain, barriz, badago, beste proiektu bat
mahai gainean: BIMEP (Bilbao, India,

Madrid, Eskozia, Polonia) proiektua.
Proiek tu horren bidez, itsasoko mu gi -
men duak, olatuek zein korronteek sor 
dezaketen energia aprobetxatu nahi du te.
Horretarako, itsas-hondoan makina bat-
zuk jarri behar dituzte, energia lortzeko.
Badirudi proiektu hori aurrera doala.
Proiektu horrek itsasoko metro koadro
asko hartuko lituzke. Nire ustez, oraindik
ere Iberdrolak gaur egun, zer edo zer egin
nahi du; izan ere, Zentralean oraindik ere
tendidu elektrikoak hor jarraitzen du.
Argi dago eraikin horrek ez duela balio
zentral nuklearra izateko, baina beste
gauza batzuk oraindik ere egin daitezke.
Tendidu elektrikoa kentzea beste ezer
eraikiko ez den bermea litzateke. m

[sakonean]

Zentral Nuklearra > batzuen ametsa besteen amesgaizto bilakatu zenean

Lemoizko Zentrala: gaur egungo mamua,
atzoko historia bizia

Hiru hamarkada igaro dira Lemoiz
borroka antinuklearraren sinbolo nagusi
bihurtu zenetik; 30 urte gure eskualdean
eraikitako zentral erraldoiak ateak itxi
eta bakardadera kondenatu zutenetik;
urte andana pasa dira herritarren alda-
rriek itxiera lortu geroztik. Urteak, hile-
ak, egunak igaro dira, halere, afera
horren protagonista, zentrala, hain zu -
zen, mamua da gure artean. Lemoiz eko
kostaldetik igaro eta itsaser tzean altxa -

tzen den zementuzko eraikuntzak hotzi-
karak sortzen dizkie askori; oroitzapen
ezabaezinak besteei; eta trantsizioa dela-
koaren malenkonia beste zenbaiti.

Zalantza barik: oraindik ere, herri-mu -
gi menduaren garaipenaren sinbolo
nagusi dugu Lemoizko Zentrala.

Oroitzeko lanak
Aurten, Eusko Jaurlaritzak 2012 Fun -
dazioa eratu du “2012 kulturaren urtea
bakea eta askatasunagatik” proiektua
ga ratzeko; horren baitan, hain zuzen,
sortu dute Lemoiz lan editoriala. Hori
lan bik osattzen dute; alde batetik, Raul
Lopez Romo historiagilearen Euskadi
en duelo. La central nuclear de Lemóniz
como simbolo de la transicion vasca libu-
ruak;  eta beste aldetik, Mikel Alonso

[lemoizekomamua]

argazkilariaren Lemoiz argazki-liburuak.
Lan horrek bi ikuspuntu  emon gure
izan ditu; historian oinarritutako ikus-
puntua baita arte disziplinan ere, hau
da, argazkigintzan oinarritutako ikus-
puntua ere. Azkeneko horren, hain zu -
zen, helburu nagusia gaur egun Zentra -
laren egoera irudikatzea izan da. Argazki

horien bidez, Mikel Alonsok bertako
eszenatoki fantasmagorikoak argitan
emon ditu. Esze natoki hilaren bizitza
irudikatu du egileak; izan ere, urteen
poderioz natura bere eremua berresku-
ratzen saiatu da, eta hori porlanean haz-
ten den likan argi antzeman dezakegu
argitaratutako argazkietan. Egileak adi -

erazi duen legez, “hilerria baino askoz
gehiago da, Zentralak oroitzapen asko
gordetzen ditu-eta”. Argazki horiek erre-
presentatu nahi izan dute garai hartako
une historikoak; mugimendu antinu-
klearrak borroka horretan izan duen
eragina eta indarra adierazi gura izan
du, oro har, garai hartan egondako
gatazka latza azalarazi du. Gainera,
urteetan Zentralera debekatuta egon
den sarrerak jendeak gertutik ezagut
dezan galarazi du; bada, inoiz martxan

jarri ez zen zentralaren bazterrik ezku-
tuena hurbiletik ikustea ezinezkoa izan
da orain arte. Horrela argazki-lan
honen bidez Mikel Alonso jendeak
eduki dezakeen kuriostitatea asetzen
ahalegindu da. Hori gitxi balitz, Le -
moizko Zentralaren museo arkeologi-
koaren bidez Alonsok hogeitamar urte-
ren joana islatu du, eta, esan legez, na -
turak berreskuratutako berezko eremua
argazki eder bihurtu. m

2012 Fundazioak
Zentralaren historia
kontatzen duten lan

editorial bi kaleratu ditu

Alonso argazki lariak
Zentralaren eszena toki

fantas magorikoak
irudikatu ditu

Hogeita hamar urtez hutsik egon da

Hamarkada hauetan natura kendu zioten eremua bere egiten ahalegindu da 

Orain 30 urte Lemoizko Zentral
Nuklearrak ateak itxi zituen; ateak
itxi, baina garai haietako
protagonistak (zentralak berak)
zutik dirau. Horrela, urteu rrena
den honetan, atzera be   gitu, eta
erraldoiaren por lanez ko hormei
galdegin die gu; istorio ez hain
urrunak konta diezazkiguten.

[zinema]

Mendia ardatz duten ikus-entzunezko
lanen zinemaldiak, Mendi Film Fes ti val,
bosgarren ekitaldia beteko du aurten. Ja -
bi Baraiazarra areetarra zuzendari duen
mendi-zinemaldiaren au rreko ekitaldiak
Gasteizen egin badira ere, aurtengoa, Bil -
bon egin go da, lehenengoz. Bizkaiko Fo -
ru Aldundia, Bilboko Udala eta Kutxa -
bank en babesa du. Alhon degian, BBK
Are toan eta Euskalduna Jau regian eskai-
niko dituzte lanak hilaren 14tik 23ra
bitartean. 
Sail ofizialean lehiatzeko 107 lan jaso

dituzte 21 herrialdetatik; film gehienak
AEBekoak (16) eta Euskal Herrikoak (9)
dira, Frantzia (8), Katalunia (4), Erre su -

Filmak eta mendia
Lehenengoz Bilbon, Mendi Film
Festival zinemaldia, hilaren 14tik 23ra

Egitaraua eta info+: www.mendifilmfestival.com

ma Batua, Suitza, Italia, Polonia, Es lo ve -
nia, Eslovakia, Kanada, Brasil eta Ale ma -
niatik bidalitakoak ere jaso dituzte.
Azkenean, epaimahaiak 40 lan inguru
aukeratuko ditu lehiaketarako; film
laburrak, luzeak zein dokumentalak
ikusi ahalko dira, eta eskaladari eta alpi-
nismoari buruzkoez gainera, mendi-
kirolak, abentura, eskia, ekologia, ingu-

rugiroa edo etnografia lako gaien gaine-
koak ere badira. Mendiko zineman eza-
gunak diren zuzendarien (Alastair Lee,
Anson Fogel edo Jordi Canygueral) eta
gure mendizaleenak ere (adib.: Alex
Txikon, Pou anaiak, Edurne Pasaban eta
hildako Iñaki Otxoa de Olza) ikusi ahal-
ko dira. Euskaraz Berriro igo nauzu
(Carlos Rodriguez) eta Parapentea eta ni
(Carlos Iglesias) film laburrak baino ez
daude eskaintzaren barruan; ostera, film
nahikotxo eskainiko dira euskarazko
azpitituluakaz. Hainbat atzerabegirakok
ere osatzen du egitaraua.
Bestalde, adituak direnek emango

di tuzten ikastaroak ere eskainiko di tuz te,
adib.: mendi-argazkilaritzaren gai ne koa
(Santi Yaniz) eta mendiko ikus-en -
tzunezkoen ekoizpenari buruzkoa. m

«Eskaintza oparoa Ja bi
Ba raiazarra areeta rrak

zu zentzen duen ekimenak»

uk
zure publizitatea hemen!

publiuk@aldizkaria.biz

Tf. 944 911 337

Gibelurdinek diskoa kalean

[musika]

Diskoa salgai: Gite-Ipeseko (Durangoko Azoka) eta Eztabaidaguneako (Azoka Alternatiboa) mahaietan

Kale-musikaritzat eta herri-musikari -
tzat dute euren burua Gibelurdinek tal-
dea osatzen duten Josu Aurrekoetxea (gi -
ta rra, musugitarra, ahotsa), Ekain Iu rre -
baso (trikitixa, ahotsa), Ekaitz Larrazabal
“Katxo” (alboka, perkusioak, ahotsa) eta
Fredi Paiak (biolina, euskal txirula, aho -
tsa). “Perretxikoak be za la, berez ernatzen
da musika, baldin tza egokiak ematen ba -
di ra”, hala sortu zen taldea 2010eko uda-
goienean Uribe Kostan. Izen bereko es -
trei nako dis koak 22 kantu batzen ditu eta
hilaren 8an, 12:30ean Ahotsenea gu ne an
(Du ran gon) aurkeztuko dute. “Gi zar te

ere du honek helarazten digun mu si ka ren au -
rrean, herrien nortasunaren, abe ras ta sun kul-
turalaren eta gure sustraien defentsarako bo -
rroka tresna da herri-musika. Berau za bal -
tzea, gure helburu garrantzi tsuenetako bat bi -
lakatu da proiektu honetan, datozen belau-
naldiek euren herriko musika ezagun, dasta
eta goza dezaten. (...) munduko herrialde des-
berdinetan musika bera entzuten da dantza-
leku eta tabernetan, bertako musika entzutea
zail bihurtzeraino...”, hala dio euren aur-
kezpen-testuak, horra euren estiloaren ha -
la ko definizioa... Eta bejondeizuela! m

Info+: www.gibelurdinek.eu

Bilbao Hiria Pop Rock Lehiaketaren 24.
edizioko Pop-Rock ataleko irabazle izan
zen Gorlizeko eta Getxoko The Great
Barrier taldea, azaroaren 10ean jokatu
zen finalean. Ia 30 bat taldek parte
hartu du Pop Rock ataleko
norgehiagokan, eta finalean Bilboko
Priscilla Band eta Alacanteko Milton
taldeei gailendu zitzaien Aitziber
Omagogeaskoa (ahotsa, mandolina,
gitarra), Iñigo Larrazabal (gitarra), Alvaro
Barriuso (gitarra), Arkaitz San Martin
(baxua), Maria C. Guillen (teklatuak eta
perkusioa) eta Claudio Pavanek (bateria,
perkusioa) osatzen duten taldea; 5.000
euroko saria bere eginez. 

Info+:
www.thegreatbarrier.bandcamp.com

Mallorcako Barbarela Rocken 1983an es -
kainitako Bilbo-Barakaldoko Vulpesen
kon tzertua jasotzen duen LP-a bi niloan
kaleratu dute; besteak beste, Working
Class Records-ek salgai du. Vulpes Bar -
barela’83 lanaren (14 euro) 800 kopia bai -
no ez dituzte egin. Emaku me gaztez osa -
tu tako Ibilaldi laburreko punk-rock tal de -
aren 12 zuzeneko kanta jaso tzen ditu:
“Se xo por la cara”, “No lo sabe nadie”,
“Deja tu sitio de una puta vez”, “Maria”,
“Andy es un punk”, “Inki si cion”, “Me gus -
ta ser una zorra”, “Punk de plastico”,
“Anar kía en TV”, “Pa tada en los huevos”,
“Warhead-UK Subs” eta “La santa cruz".
Orain urte batzuk Oihu ka gaz Me Gusta
Ser plazaratu zuten, 25 urte eta gero. 

Info+: www.wcdiscos.com

LP-a >
Vulpes

Herri-doinu eta soinu herrikoien
bertsioak, herri-kantak zein letra propioak...

sarituak >
The Great Barrier

diskoak

Toño Muro buru, 15 urte eta
gero, bueltan dira nafarrak.
Hegoko lautadaren ertzetik
lana esku artean dutela
itzuli dira gainera. Folk, rock
eta power pop estiloen
buztarduraz osatu dituzte
disko honetako kantuak.
1990ean ibilbidea hasi zuen
taldeak gaur egun Toño
Muro, Sergio Ibarrola
"Zaratustra"  eta Carlos
Ortizek osatzen dute.

Hegoko lautadaren...
Balerdi Balerdi
Gor

Diskoaren izen nagusiaren
ostean ‘Antologia’ irakur
daiteke. Horrenbestez,
abeslariaren “errepertorioko
abestirik adierazgarrienek
osatzen dute bilduma, hasi
Txalaparta diskotik eta Lluis
Llach-en L'estaca diskora
bitarteko argitalpenen
aukeraketan oinarritua”.
Abestutako kantarik
gogoangarrienak batu ditu
beraz, Knorrek. 

Ez dugu etsiko
Gorka Knorr
Elkar

Azkeneko hiru urteotako
hirugarren lana
kaleratzekotan da talde
nafarra. Iragarri dutenez,
abenduaren 5ean ipiniko dute
salgai; daborduko aurreratu
dutena diskoaren izena izan
da, horra: Fuimos, Somos Y
Seremos - Atzo, Gaur Eta
Bihar. Ska eta rock doinuak
ez direla faltako aurreikus
badaiteke ere, apurtxo bat
behintzat itxaron beharko...  

... Atzo, Gaur eta Bihar
Vendetta
Baga-Biga



[literatura]

Durangoko Azoka
Liburu, disko, teknologia-gai... 300 ekitaldi,
400 nobedade, ijito-kultura gonbidatu

Info+: www.durangokoazoka.com

Hobetu daitekeelako kritiken gainetik,
Du rangoko Liburu eta Disko Azoka zita
dugu, zita delako; bilgune. “Boikota egi-
tea” bururatzen zaienek ere ‘baina’ asko
di tuztelako. Aurton, bost egun barik, lau
iraungo du, hilaren 6tik 9ra, 47. ekitaldia
duen Azokak. Aurkezpean nabarmendu
zutenez, “inoizko egitaraurik zabalena
izan go du”: 300 ekitaldi baino gehiago,
400dik gora nobedade, 253 salmahai (8
partaide barri), liburu, disko, teknologia-
gai eta bestelako proposamenen artean.
Diziplina barriei leku egiteko iaz sortuta-
ko Irudienea, Szenatokia, edo K@bia gu -
neak egonkortuko dira. Pla te ru e na kafe
antzokiko emanaldiak ere Azo ka ren egi-
tarau ofizialaren parte izango di ra.
Batetik, ijito-kultura gonbidatu du te

aurten, eta horren ordezkaritzat, Kale Dor
Kayiko elkarteko Manuel Viza rra ga pre -
sidenteak aurkezpenean azaldu zuenez,
“gure ametsetako bat bete dugulako hun -
kituta gaude, Euskal Herriaren biho tzean
egon ahalko garelako”. “Askorentzat ikuse-
zin bezain urrunekoa” den kultura ezagu-
tarazteko Azokaren egitarauak ekimen

«Benito Lertxundik jasoko
du aurten Durangoko

Azokako Argizaiola saria»

andana jasoko ditu, besteak beste: Eus kal
Herrira heldutako ijitoen hizkun tzaren,
euskara eta erromanieraren elkar tzetik
sorturiko “erromintxelaren”, gaineko
hainbat berbaldi, umeetzako tailerrak,
ipuin-kontaketa saioak, jokoak eta fla-
menkoa, txa laparta eta bertsoak buztartu-
ko dituen ikuskizuna (hilak 7, Pla te ru -
ena). Bestetik, Argizaiola saria aurten Be -
nito Ler txundi musikariak jasoko du
(eki taldia hilaren 6an izango da). 
Amaitzeko, aurrekoa bezain ga rran tzi -

tsua, Ahotsenea gunean 88 emanaldi
izan go dira eta Azoka Al ter na ti boan ere
egongo da zer gozatu eta erosi! m

Made in Galiza
Sechu Sende
Txalaparta

liburuak

Galizian arrakasta lortu oste -
an, euskarara ekarri du Sen -
de ren lana Txerra Rodrigue -
zek. Galizieraren egoera
abia puntutzat hartuta umo -
rez, fantasiaz, ga rraz tasunez,
hamaika ipuin laburrek osa -
tzen dute libu rua; hainbat
egoera eta gertakizun eza -
gun zaizkio euskaldunari...

Bere alderdi sortzailea eta
literaturazalea parez pare
ipini eta Idazten ari dela
idazten duen idazlea ipuin
liburua kaleratu du Zalduak.
Ipuin danek literatura edo
idazketa edo idazleak
dauzkate gaitzat, eta idazle
donostiarraren ohiko ironiaz
zipriztinduta daude. 

Idazten ari dela idazten... 
Iban Zaldua
Elkar

[kirola]

Etxetik gertu ere badira olatu handiak
eta, horregatik, zazpigarrenez antolatu
dute Punta Galea Challenge Olatu
Handien Surf Txapelketa. Datorren urte-
ko martxoaren 31 arte ipini dute epea txa-
pelketa egiteko. Besteak beste, Getxo Surf
Taldeak eta Euskal Herriko Surf Fede ra -
zioak antolatzen dute Punta Galea Cha -
llenge, Getxoko Udalaren laguntzagaz.
Egun bakarrean egingo da proba, lau

orduz eta Europako 16 surflari onenetako-
ak gonbidatu dituzte; horien artean daude
Eneko Acero getxoztarra eta Axier
Muniain zarauztarra. Esan bezala, apirila
baino lehen egin behar dute txapelketa,
orduan amaituko baita olatu egokiak edu-
kitzeko itxarote-epea. Behin txapelketa
deituta, lehiaketako zuzendariak hartuko
du azken erabakia, egin edo ez egin: gu -
txieneko baldintzak betetzen ez badira,
txapelketa bertan behera gera liteke. Proba
baino egun bi lehenago egingo dute deial-
dia, eguraldiaren iragarpenaren arabera.
Probaren egunean, surflariak Punta

Galeako itsaslabarretik edo itsasontzietatik
sartuko dira uretan; bertan egongo dira
erreskate-moto bi eta Gurutze Gorriko
ontzi bat. Jendeak itsaslabarretik ikusi
ahalko du txapelketa.
Sariei dagokienez, 6.000 euro banatu-

ko dute esku-dirutan eta txapeldunak
gonbidapena jasoko du Big Wave World

Tour olatu handien mun duko zirkuitua-
ren barruko beste proba batean parte har -
tzeko. Horregaz lotuta, esatea aurten lehe-
nengoz zirkuitu horren barruko Europako
proba bakarra izango dela Getxokoa.
Borja del Saz Getxo Surf Taldeko presi-
denteak dioenez, “Big Wave World Tour-en
barruko proba izanda, gero eta kanpoko
surflari gehiago etorriko da, txapelketari
ospe handiagoa emanez”. Informazio gehia-
go topatuko duzu interneten: www.getxo-
surf.es eta www.euskalsurf.com. m

Lehiaketa egiteko gehienezko data ipini dute 2013ko martxoaren 31

«Egun bi lehenago deituko
dute proba, eguraldiaren
iragarpenaren arabera»

Olatu handien bila
Punta Galea Challenge olatu handien surf-
txapelketa egingo da martxoa baino lehen



[mundukatuak]

Asier Goñi Urtiaga > Newcastle upon Tyne

“Hobe da hiru garagardo
eskatzea, eta ez bi...”
Gure kale-katuak lotu barik
dabiltza munduan; nonahi dago
uribekostarren bat, batzuk urruti,
besteak hurbilago. Europan
lotuko gara oraingoan,
Ingalaterran; izan ere, Newcastle
hirian dago Asier Goñi Urtiaga
algortarra. Ingeniaritza kimikoa
ikasi zuen Goñik Euskal Herriko
Unibertsitatean eta doktoretza
egitera joan da Newcastle-era.
Urte bi dira hara iritsi zela eta
gutxienez beste urtebete
emongo du bertan, behintzat
doktoretza amaitu bitartean.
Bera izango dugu gidari onena
hiri ingelesa ezagutzeko, baita
bertako ohiturak eta tabernak
ezagutzeko ere.

Karrera amaitu eta, Do nos tian pare bat
urtez zentro teknologiko batean lan egin
ostean, Newcastle-era joan zen doktore -
tza egitera Asier Goñi Urtiaga algortarra. 

Zer bisitatu eta zer ez galdu
Ingalaterra iparraldeko meatzaritza

eta industriaren sustraiak ditu Newcastle-
ek. Leku aproposa da bertokoakaz nahas-
teko eta arrastia tabernan pasatzeko dar-
doetan jolasten, edota gauean parranda
zoroa botatzeko ikasleakaz. Tyne ibaia
zeharkatzen duten zazpi zubien artean
ibiltzea edo kostaldera joatea ipar itsaso-
ko haizea gozatzera; ez ahaztu txamarra! 

Harritzeko modukoa
Mundu osoko jendea ikusteak harritu

ninduen, kolore eta ohitura ezberdineta-
koak; batez ere unibertsitatean. Tabernan
familia bereko hiru belaunaldi batera
ikus tea ere bitxia da. Baina ez ei da harri -

tzekoa bertokoek egiten duten ingelesa
(geordi-a) ondo ulertzeko urte bi baino
gehiago behar izatea.

Zer jan
Tabernan domekako Sunday Roast

edo kostaldean Fish & Chips har tzea da
tipikoena, baina mundu osoko jatetxeak
ere topa daitezke. Egun luze baterako
onena da Full english breakfast gosal tzea:
arrautzak, hirugiharra, sal txitxa eta inda-
bak. Hori bai energia iturria!

Kontuz!
Tabernan garagardo bi eskatuz gero

atzamarrakaz lagunduz… eskuaren kei-
nua txarrera har dezakete: esaten dute-
nez, aspaldiko gudetan, frantsesek arku-
lari ingelesei atzamar horiek mozten ziz-
kieten, horrenbestez, keinu hori irain
moduan erabiltzen zuten. Onena da hiru
garagardo eskatzea, badaezpada ere... m

Nongoa
Algortakoa

Adina
28

Zertan dabil
Doktoretza egiten Newcastle-
eko Unibertsitatean

Ikasketak
Ingeniaritza kimikoa, Euskal
Herriko Unibertsitatean

Zenbat denbora Newcastle-en
Urte bi daroa eta gutxienez
beste urtebete doktoretza
amaitzeko

Nor da

Lurraldea
Ingalaterra (Erresuma Batua)

Erlijioa
Ofiziala kristianismo anglikanoa,
baina beste erlijio asko dago

Hiria
Newcastle upon Tyne, Londres
hiriburutik 400 km-ra

Kokapena
Ingalaterra ipar-ekialdean

Azalera
113 kilometro koadro

Biztanleria
280.000 pertsona inguru

Hizkuntzak
Ingelesa eta geordie dialektoa

Dirua
Libera esterlina

Non dago

Maju.
Lurpeko munduan. 

Maju. Ilustrazioa: Daniel Castello

[jentilkoba]

Aritza Bergara
Atal honetan agertzen diren testuak eta ilustrazioak “Euskal Herriko Mitologia. Jentilen aztarnen atzetik”

proiektutik ateratakoak dira, Adarmendi eta Orritz euskal kultur elkarteek bultzatutakoa.
Materialak ikusteko edo informazio gehiago lortzeko www.euskalherrikomitologia.com webgunera jo.

Aurreko atalean Mari jainkosa
ai patu genuen, oraingo honetan
be rriz, bere bikotea den Maju
izakia aurkeztuko dugu. Izaeraz
isila da eta lurpean ezkutatzen
da, kobazulo sakonetan, haitzulo
bihurrietan, lurpeko mundura
daramatenak horietan.

Maite duenaren ahotsak eskatzen dione-
an bakarrik irteten da bertatik, lurraren
gainazalera. Hori, normalean, barikue-
tan gertatu ohi da. 
Hori dela eta, ikusten zailenetakoa

izan den izakietakoa dugu. Edonola ere,
egon dira bizitokitzat dituen kobazulo
sarreretan ikustea lortu duten zorioneko
pertsona batzuk, baina ez digute konta-
tu fisikoki zelakoa den horrenbestez,
gure irudimena erabili beharko dugu
zuei aurkezteko.

Kondaira
Haizeak indarrez areagotzen ziren,

eta, aldi berean, zerua estaltzen hasten
zen hodei lodi beltzez. Txarrena etortze-
ko zen.
Peio, artzain zaharra, Lakora hegale-

an zegoen, bere artalde handia otso,
hartz eta gainerako piztien erasoaz ba -
bestuz. Kezkaturik zegoen, bere ardieta-
tik bi ez zirelako inon ageri. Orduan
gogoratu zuen: han, ehunka metro ba -
tzuk harantzago, paretak ireki egiten zi -
ren, ia bisitaririk jasotzen ez zuen koba-
zulo zahar bat erakutsiz. Bisitaririk ez
izatearen arrazoia, esaten zutenez, mada-
rikatuta egotea zen. Agian han egongo
zirela pentsatu zuen, eta istorio zaharrei
jaramonik egin gabe, harantz abiatu zen

Koban sartu eta istant batzuk itxaron
zituen, begi-niniak iluntasunera egoki
zekizkion. Orduan, izutuko zuen zarata

bat entzun zuen. Haitzuloaren barrual-
detik zetorren. Jakin-mina beldurrari gai-
lendu zitzaion, burua bihurgunearen
ostean ateratzera bultzatuz. 
Han ikusi zuenak zur eta lur utzi zu -

en, erreakzionatzeko gai izan barik. Han

zegoen Mari, jainkosa handia, Maju
noiz iritsiko zain. Istant batzuk iga rota,
Maju lurraren barrualdetik sortu zen,
han bizi baitzen, eta bi maitaleek elka-
rren desioei bide egin zieten. 
Orduantxe egin zuen atzera Peiok,

bikotea unetxo batez ere bistatik galdu
barik. 
Azkenean kobatik irten zenean, txi-

mistak eta trumoiak etenbakoak ziren,
txingorrak burua indarrez jotzen bazion
ere, artzainak korri egin zuen eta ez zen
gelditu Izabara iritsi zen arte. Han en-
tzun gura izan zioten guztiei kontatu
zien kontakizuna. m

«Maite duenaren ahotsak
eskatzen dionean
bakarrik irteten da
lurraren gainazalera»

Taberna eta jatetxe asko dugu gurean. Gida honetan aukeraketa xumea aurkeztu
gura dizugu, aniztasuna albo batera utzi barik, eta gozatzen has zaitezen.

[badaukazu non aukeratu] [pintxotan]

Kalabazina, jaki izarra 
gazta eta tipularen gozoak lagunduta

Kalabazina dugu pintxo honetan pro-
tagonista nagusia; gustuko izanez gero,
hortxe duzu aukera modu erraz eta azka-
rrean haregaz gozatzeko. Izan ere, gazta
zein tipulagaz lagunduta kalabazina
pintxo honen arima eta bihotza da.
Lehenik eta behin, kalabazina xaflatan
moztu beharko dugu, xafla horiek irine-
tan pasatu ostean, arrautzetan pasatu, eta
orduan frijituko ditugu. Bestalde, tipula
moztu eta gero hura gorritu beharko
dugu zartaginean. Horren bestez, kalaba-
zina frijituta eta tipula gorrituta izango
ditugu prest. Hala, bakarrik faltako
zaigu igurtzeko gaztari merezi duen pro-
tagonismoa ematea; horregaz baina, zer
egin hurrengo lerrootan ikusiko dugu.

Pintxoa osatzen hasteko, ogi xafla baten
gainean tipula gorritua jarriko dugu, gai-
nean 2 kalabazin xafla frijituta; erdian
barriz, igurtzeko gazta jarriko dugu, eta
azkenik beste xafla bi kalabazin goialde-
an, hauek pin txoaren txapela bailiran.
Azkenik, eta etxekoak zein lagunak aho
zabalik uzteko Pedro Jimenez izeneko
murriztapena bota diezaiokegu; horrela,
pintxoa apaintzeaz gain, zaporea areago-
tuko dugu. Eta hortxe duzu hamabost
minutu inguruan egindako pintxo erraz
bezain gozoa. Horrenbestez, ez galdu
denbora eta irudimenari eragiozu kala-
bazina lagun duzula! m

Osagaiak: kalabazina, tipula, igurtzeko gazta,
arrautza, irina, ogia

Igurtzeko gaztak eta tipulak sekulako ahogozoa ematen diote pintxoari

[komikia][horoskopoa]

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(Abenduak 21 urtarrilak 19)(Abenduak 21 urtarrilak 19)
Hainbeste denbora itxoin ostean,
azkenean egingo duzu merezitako
bazkaria lagunakaz Durangon,
Liburu Azokaren aitzakiagaz.
Kontuz ibili parrandan, pasa barik!

(Abuztuak 18 irailak 16)(Abuztuak 18 irailak 16)
Danak hasi dira zoratzen Gabonak
datozela-eta, baina zuk buruan
daukazuna da Santo Tomas eguna:
ospakizuna eta baserriko produktuen
dastatzea. Ipini jantzia eta gozatzera!

(Martxoak 21 apirilak 19)(Martxoak 21 apirilak 19)
Zertara dator hainbeste kexa eta
negar? Horretan denbora galdu
baino hobe zenuke zerbait
probetxugarria egin. Baliatu datozen
egunak, irudimentsu ibiliko zara-eta.

(Ekainak 19 uztailak 18)(Ekainak 19 uztailak 18)
Pozik bizi zara zu! Lanik ez, ikasi ere ez,
eta egun osoa paseoan eta lagunakaz
solasean: erretiroa hartu zenuenetik
zoriontsu zara. Segi horrela, hainbeste
lanen ostean merezi duzu-eta!

(Otsailak 19 martxoak 20)(Otsailak 19 martxoak 20)
Oso lanpetuta ibiliko zara asteotan.
Dana azken unerako utzi duzu,
ohiko legez, eta orain tokatzen zaizu
klaseko lan danak egitea eta ikastea.
Aurrekoetan ere lortu duzu, eutsi!

(Uztailak 19 abuztuak 17)(Uztailak 19 abuztuak 17)
Gabonetan zer oparitu ez dakizula?
Egunotan aukera parebakoa daukazu
Durangora hurbildu eta liburu edo
diskoren bat erosteko; kultura
oparitzea beti ei da eskertzekoa.

(Azaroak 16 abenduak 20)(Azaroak 16 abenduak 20)
Behobiatik Donostiarako lasterketa egin
zenuenetik ez zara gelditu: beti entrenatzen
eta korrika. Hurrengo erronka zein
daukazu, maratoia? Hartu lasai, urtarrileko
aldapa igotzeko energia beharko duzu-eta.

(Urriak 17 azaroak 15)(Urriak 17 azaroak 15)
Hotza iritsi da eta negurako arroparik
ez daukazu. Lasai, merke lortzeko
aukerak dauzkazu: Olentzerori eskatu,
bigarren eskuko arropa-denda batera
joan edo lagunen bati eskatu!

(Irailak 17 urriak 16)(Irailak 17 urriak 16)
Medikuarenera joan eta dieta egiteko
esango dizu. Gabonak datozenez, urte
barrirako utziko duzu; baina
eginbeharrak pilatu eta udarako utziko
duzu: beti dago aitzakiaren bat. 

(Apirilak 20 maiatzak 19)(Apirilak 20 maiatzak 19)
Zoratzen ibili zara azken aldian lanez
gainezka eta orain merezi duzu
atseden hartzea. Bidaiak merke izaten
dira sasoi honetan; munduko zein
txokotara joan gura duzu?

(Urtarrilak 20 otsailak 18)(Urtarrilak 20 otsailak 18)
Badirudi iritsi dela hain gogoko duzun
negua. Gauaren eta hotzaren lagun,
itzalez eta misterioz betetako sasoiaren
zale... otsoei bezala uluka entzungo
zaitugu ilargipean?

(Maiatzak 20 ekainak 18)(Maiatzak 20 ekainak 18)
Erabat obsesionatuta zabiltza liburu
horiekaz: lorik ez, jan gitxi... azkenean
gaixotu egingo zara! Jakin badakigu
irakurtzea ona dela, baina zurea ez da
irakurtzea, zurea letrak irenstea da!

Nor da zenbaki
honetako Jentilbaso
ataleko
protagonista?

> Aurrekoaren erantzuna: Galea

> Irabazlea: Andere Gonzalez

*deitu telefonoz: 944 911 337

Zenbatekoa da
Olen tze ro ren zahagia?
• 5 kilokoa
• 5 arroakoa
• 5 litrokoa

> Aurrekoaren erantzuna: abenduaren 3a

> Irabazlea: Laida Fuertes

*deitu telefonoz: 944 911 337

denborapasa LUMA aldizkariaren eskutik

52UK

Bidali erantzuna eta zure izen-deiturak uk@aldizkaria.biz helbide elektronikora edo 94 491 13 37 telefonora deitu

HITZ GURUTZATUAK Ezker eskuma

Goitik behera
1. Ergela, kaikua. Larruazaleko orina. 2.
Pa retak eta hormak egiten eta konpont-
zen ditu. 3. Arra, zabaldutako eskuko hatz
lodi eta txikienaren arteko bitartea.
Nafarroako udalerria, Urumealdean. 4.
Erabili, jokatu. Frantzioaren ikur kimikoa.
5. Eibarko santutegia. Esaten ari da. 6.
Ipar Euskal Herrian, oso, arras. Ultzamako
kontzejua. 7. Kontsonantea. Selenioa.
Atomo kargadunak. 8. Giro, eguraldi.
Harrapa ezak! 9. Atx!, otx!. Bilo edo ile
asko du. 10. Karrika. Gipuzkoako Urola
Kostako herri bateko biztanle.

Soluzioa

1. Lurralde edo herri batean bizi diren gizakiak, bizilagunak. 2. Pedro Axula -
rren benetako deitura. Haragia inguratzen duen mintza. 3. Txiro, pobre. Berro -
geita hamar, zenbaki erromatarrez. 4. Aramaioko elizatea. Estatu Batuak eta
Kanada arteko aintzira handia. 5. Kanpo, landa. Ate, hitz elkartzeetan. Edo. 6.
Planeta baten inguruan dabilen argizagi. 7. Hego Amerikako es tatua.
Itsasbazterra, itsasertza. 8. Modua. Ozta. Musika nota, eskalan zazpigarrena.
9. Fruitua azukretan prestatua 10. Bokala. Bizkaiko udalerri bateko biztanle.

ez horren gaztetxoak < bilatu eta irabazi > gaztetxoak

[flashback]

GORLIZKO BRODATZAILEAK, 1948
Eloisa Artaza kaleak (garai hartan estrata bat zen eta gorliztarrek "Carretera del matadero" deitzen zioten) eta Itsasbide
kaleak (orduan, diktaduraren ondorioz, "General Mola" deitua) bat egiten duten kurba horretan, hortxe zegoen, gutxi
gorabehera, Sole Larrazabalen etxea; etxe horren aurreko solo txiki batean agertzen dira goiko brodatzaileak lanean. Etxe
honetan Patrik, bere ahizpak, josten eta brodatzen irakasten zien arrastiro, astelehenetik barikura, hiruzpalau ordutan eta
beraiek hileko zerbait ordaintzen zuten. Geroago Patriren etxera aldatu ziren. Gehienak ezkondu arte (eta bide batez
ezkontzarako arrioa prestatzen) egoten ziren. m

Ezkerretik hasita: Benita Murua, Enelia Diliz, Espe Bilbao, Patri Larrazabal "Patriagur" (GB), Karmen Garai, Edurne Ansotegi, Beatriz Larraz,
Nieves Urrutia (GB) eta Begoña Pleaga.

KARMEN GARAIK UTZITAKO  ARGAZKIA

Bittor Egurrola

SARIA

astekariaren hiru hilabeteko
harpidetza doan

SARIA

Atxagaren 'Astakiloen abenturak'
ipuin bilduma

[aitormenak]

“Txarto pasatzen dut etxe-
desjabetzen barri emotean”

LABURREAN— Jatorriz andaluziarra dugu Reyes Prados Rodriguez ETB2-ko aurkezlea (Sevilla, 1982), baina gure
artean daroa bost bat urte: hasieran lagun bat bisitatzera zetorren eta, azkenean, lanerako eskaintza egin zioten.
Gaur egun telebista saio bi aurkezten ditu kazetariak: Euskadi directo eta De boca en boca. Gainera, behar dene-
an, Klaudio Landa ordezkatzen du Ni mas ni menos saioan. Eta horrela segituko du, oraingoz ez dauka asmorik
Sevillara itzultzeko. Behar izanez gero, pozik itzuliko litzateke; baina, gaur-gaurkoz, gure artean geratuko da.

REYES PRADOS RODRIGUEZ > kazetaria

Testua: Zuberoa Iturburu Argazkia: EITB

Defini egizu zeure burua berba bitan.
Sentikorra eta sentimentala naiz, enpatia daukat; eta alaia naiz.

Orain zarena izango ez bazina zertan gura zenuke jardun? Zergatik?
Hizkuntzakaz zerikusirik daukan edozerregaz, oso gustuko ditut-eta.

Eta zertan ez zenuke jardun gura?
Zientziagaz lotuta dauden gauzetan: adibidez, matematikak; ingeniari
banintz nireak egingo luke!

Zer edo nor eroango zenuke irla isolatu batera?
Seguruenez nire senarra.

Zein da zure ametsetako bat?
Zoriontsu bizitzea senideak alboan ditudala eta gurasoak gertu izatea;
izan ere, gaur egun fisikoki urrun dauzkat.

Eguna ala gaua? Zergatik?
Lehena etorri zait burura eguna, argia oso gustuko dudalako. Baina
gauez ere gauza asko egin daiteke: bakoitzak badauka berea.

Parrandarik politenak non?
Bardin dio non: parranda ederrak egin ditut Bilboko Aste Nagusian,
baita Sevillan ere, hara noan bakoitzean, bertako lagunakaz.

Zer hutsegite ez duzu sekula barkatzen?
Dana barkatzen dut; okerrak egin dizkidate, baina barkatu ditut.

Zein barri gura zenuke irakurri biharko egunkarian?
Oraintsu telebista-programa bietan asko aipatu dugun gai bati buruz,
oso sentsiblilizatuta gaude-eta: etxe-desjabetzeak amaitu direla; oso
txarto pasatzen dut horrelako barriak emon behar ditudanean.

Euskal Herriko zure txoko kuttuna? Zergatik?
Mundaka, eta bertatik begiratzea Laida hondartza.

Zein galderari ez zenioke inoiz erantzungo?
Uste dut galdera danak erantzuten ditudala. m




